
Risi Albania financim

Kryeministri Rama: Do të këtë një 
riorganizim të administrimit 
të fondeve të BE-së për bujqësinë

Do të këtë një riorganizim 
të administrimit të fondeve 
të BE-së për bujqësinë. Këtë 
bëri me dije nga Kroacia 
Kryeministri Edi Rama gjatë 
një konference me homolo-
gun kroat.

Kreu i qeverisë tha se i ka 
kërkuar kryeministrit kroat më 
shumë mbështetje për procesin 
e negociatave në BE, për tur-
izmin, sigurinë kibernetike, 
dhe në mënyrë specifike ndi-
hmë për të trajtuar situatën me 
fondet për bujqësinë, pasi një 
rast të ngjashëm ka pasur edhe 
Kroacia.

“Ne kemi përfituar tani 
falë mbështetjes së qeverisë 
kroate një mbështetje direkte 
për procesin e negociatave 

në Bashkimin Europian, dhe 
po ashtu duam të përfitojmë 
sa më shumë mbështetje me 
dije për turizmin, për sigurinë 
kibernetike, për ndihmën ak-
tive në funksion të punësim-
it, si edhe për të trajtuar në 
mënyrë specifike raste, siç 
është rasti që ne kemi aktual-
isht lidhur me disa korrektime 
të domosdoshme që do bëjmë 
në fushën e administrimit të 
fondeve të BE për bujqësinë, 
sepse një raste të ngjashëm 
ka pasur edhe Kroacia dhe 
na intereson të mësojmë për 
adresimin struktural që ka 
bërë qeveria kroate ka bërë në 
këtë drejtim.

Nga ana tjetër kemi prekur 
temën e një sektori strategjik 

siç është energjia e kombinuar 
me infrastrukturën, sepse së 
bashku me Kroacinë jemi pjesë 
e të njëjtit plan të korridorit 
Adriatiko-Jonian. Kryeministri 
kroat na informoi që Kroacia 
ka vendosur financimin masiv 
të ndërtimit të korridorit nga 
ana e Kroacisë. Nga ana tjetër 
ne jemi në procesin e lidhjes 
së kontratave për pjesën krye-
sore të segmenteve të këtij 
korridori”.

Në muajin korrik Komi-
sioni Europian pezulloi për 
Shqipërinë fondet për Bu-
jqësinë dhe Zhvillimin Rural 
për shkak të praktikave të kor-
rupsionit që ka gjetur në pro-
gramin IPARD II, të zbatuar 
gjatë periudhës 2014-2020.

1.8 miliardë lekë për bujqësinë - Denaj: 
Mbështetje për skemën kombëtare të 
naftës dhe të blegtorisë

Ministrja e Bujqësisë dhe 
Zhvillimit Rural, Anila Denaj 
nëpërmjet një njoftimi në faqen 
e saj zyrtare, bëri të ditur se, në 
Aktin Normativ për ndryshimet 
në buxhetin e vitit 2023 qeveria 
ka alokuar një fond shtesë prej 
1.8 miliardë lekësh mbështetje 
për bujqësinë dhe blegtorinë 
shqiptare. 

Denaj informoi se ka fil-
luar menjëherë puna për të 
vënë në zbatim vendimin e 
Qeverisë për mbështetjen e të 
gjithë aplikuesve në skemën 
kombëtare të naftës dhe të 
blegtorisë.

“Kjo mbështetje shpreh 
edhe një herë angazhimin e 
plotë të Qeverisë Rama për zh-

villimin e bujqësisë”, u shpreh 
Denaj.

Agjencia e Zhvillimit Bu-
jqësor dhe Rural (AZHBR) 
dhe Agjencitë Rajonale të Ek-
stensionit Bujqësor (AREB) 
janë në punë intensive së bash-
ku me fermerët dhe pushtetin 
vendor për ta realizuar këtë 
proces brenda vitit.

Dita Ndërkombëtare e Gruas Rurale, ministrja 
Denaj: Të shërbejë si thirrje për fuqizimin e saj

Ministrja e Bujqësisë dhe 
Zhvillimit Rural, Anila Denaj 
zhvilloi një takim me gratë ru-

rale dhe agropërpunuese, me 
rastin e Ditës Ndërkombëtare 
të Gruas Rurale, për të dis-
kutuar mbi sfidat dhe prior-
itetet e grave dhe vajzave në 
zonat rurale si dhe veprimet 
që duhet të ndërmerren për të 
përmirësuar mirëqenien e tyre, 
në veçanti rolin e grave në 
zinxhirët e vlerës në sektorin 
agro-ushqimor.

Ato u bashkuan në Tiranë 

duke ekspozuar produktet e 
tyre.

Gjatë bashkëbisedimit me 

to, Denaj theksoi se kjo ditë 
duhet të shërbejë si një thirrje 
për të bashkëpunuar në rritje të 
produktivitetit, e për të kthyer 
traditën në zhvillim.

Sipas saj, fuqizimi i poten-
cialit të gruas në komunitetet 
rurale dhe hapja e mundë-
sive të reja me financime apo 
mbështetje, sjell një zhvillim të 
qëndrueshëm social ekonomik 
të tyre.

“Të gjitha këto janë pjesë 
e një dashurie dhe një pune të 
hollë që ka gruan nga pas. Dhe 
pavarësisht sa e vështirë është, 
ja ka dalë. Dua të vendos në 
fokus promovimin e gruas, 
jo vetëm si grua, por edhe si 
ministre e Bujqësisë. Në këtë 
fushë, besoj se forca e gruas 
është po aq e madhe sa e bur-
rit. Madje, në disa raste e nën-
vlerësuar, sepse në sipërmar-
rje po të shikojmë statistikat 
vetëm 25 % janë të drejtuara 
nga gratë“, u shpreh ministrja 
Denaj, teksa vizitoi tryezat me 
produktet e tyre.

15 tetori shënohet Dita 
Botërore e Gruas Rurale, e cila 
synon njohjen e kontributit 
dhe rolit që gratë nga zonat ru-
rale kanë në komunitet, duke 
përmirësuar jetën dhe mirëqe-
nien në tërësi.

Dita Botërore e Gruas Ru-
rale u caktua në vitin 1995 
nga organizatat e shoqërisë 
civile në konferencën e katërt 
botërore për gratë në Pekin 
dhe u shpall ditë zyrtare në 
vitin 2007 nga Asambleja e 
Përgjithshme e OKB-së.

Zyra e Këshillimit të Karri-
erës - Bashkia Tiranë, ka rezul-
tuar një projekt mjaft pozitiv 
dhe i frytshëm, në orientimin 
e nxënësve drejt zanateve dhe 
promovimin e arsimit profe-
sional për punësim të sigurt.

Falë mbështetjes së projek-
tit RisiAlbania, zyra e këshil-
limit dhe fushata e informimit 
kanë dhënë rezultate konkrete 
në rivitalizimin e arsimit profe-
sional dhe rritjen e interesit tek 
të rinjtë e të rejat që përfitojnë 
nga një vendimmarrje e mirëin-
formuar për karrierën, çka 
sjellë mirëqenien e tyre sho-
qërore e financiare. Gjithashtu 
punëdhënësit përfitojnë nga të 
rinj më të mirëinformuar dhe 
të mirëkualifikuar, që hyjnë në 
tregun e punës.

Ekipi i RisiAlbania, shpre-
het i lumtur të ndajë këtë për-
vojë dhe eksperiencë pozitive 
edhe në Bashkitë Berat, El-
basan dhe  Lushnnje.

“Jemi gati të nisin ofrimin 
e shërbimeve të këshillimit të 
karrierës në komunitetet e tyre, 
sipas modelit të suksesshëm të 
Zyrës së Këshillimit të Karri-
erës - Bashkia Tiranë edhe në 
këto tri bashki”, njofton Ri-
siAlbania.

Këshilluesit e karrierës në 
këto bashki dhe stafi i përkush-
tuar nga Qendrat Sociale të 
Bashkisë së Tiranës kanë nisur 
një rrugëtim transformues 10-
ditor, në kuadër të trajnimit të 
organizuar nga RisiAlbania, 
i cili synon t’i fuqizojë ata në 

ofrimin e shërbimeve cilësore 
të orientimit në karrierë për të 
rinjtë e të rejat.

Gjatë këtyre ditëve, pjesë-
marrësit u thelluan në bazat 
e këshillimit të karrierës dhe 
u angazhuan në diskutime të 
hapura për të ndërvepruar dhe 
njohur më mirë me njëri-tje-
trin

Zyra do të bashkëpunojë 
me institucionet publike, biz-
neset dhe shoqatat e të rinjve 
për të rritur në mënyrë të va-
zhdueshme cilësinë e shër-
bimit. Grupmosha të ndry-
shme do të marrin shërbime 
të specializuara: edukim për 
karrierë për nxënësit parauni-
versitarë, këshillim në grup 
dhe në mënyrë individuale dhe 
trajnim për zhvillimin e karri-

erës për të rinjtë dhe të rriturit 
e interesuar.

Këshilluesit që punojnë 
në qendër janë trajnuar sipas 
standardeve ndërkombëtare 
profesionale dhe shkëmbi-
meve me homologët zvicera-
në. Zyra do të përdorë mjete 
bashkëkohore për të eksplo-
ruar fushat e karrierës me in-
teres për punëkërkuesit, për 
të analizuar nevojat e tyre për 
këshillim dhe orientim, si edhe 
për të identifikuar vështirësitë 
që hasin të rinjtë e të rejat dhe 
të rriturit në marrjen e vendi-
meve gjatë udhëtimit të tyre 
profesional.

Nga ana tjetër edhe auto-
ritetet kanë ndërmarrë reforma 
në sistemin e AFP-së. Gjatë vi-

tit 2023 janë zhvilluar politika 
dhe procese të brendshme për 
zhvillimin dhe mirëmbajtjen e 
kualifikimeve profesionale, në 
këtë kontekst, standardet e pro-
fesioneve, standardet e kuali-
fikimit dhe skeletkurrikulat 
tashmë po zhvillohen në për-
puthje me një metodogologji 
bashkëkohore e cila merr në 
konsideratë parimet dhe kri-
teret e Kornizës Shqiptare të 
Kualifikimeve dhe bazohen 
në kontributin aktiv të sektorit 
privat.

Riorganizimi ka sjellë që 
aktualisht arsimi profesional të 
ofrohet në 30 shkolla publike 
të arsimit profesional, ku ofro-
hen 26 drejtime mësimore dhe 
87 profile. Trendi i regjistri-
meve në klasat e 10-ta vazhdon 

të jetë konstant, krahasuar me 
vitin e kaluar. Për vitin shkol-
lor 2023-2024 në shkollat e 
arsimit profesional janë regjis-
truar rreth 14.500 nxënës. Për 
vitin mësimor 2023-2024, janë 
regjistruar në klasën e 10-të, 
rreth 4.270 nxënës. Numri i 
vajzave që ndjekin shkollat 
profesionale është rreth 2.250 
nxënëse. Rëndësi e veçantë 
në arsimin profesional i është 
kushtuar dhe gjithëpërfshirjes, 
ku politikat e AFP-së garan-
tojnë mundësi të barabarta për 
të gjithë individët që duan të 
ndjekin studimet në AP. Kjo 
është e sanksionuar në ligjin e 
AFP-së, si dhe në Strategjinë 
Kombëtare të Punësimit dhe 
Aftësive 2023-2030.

Falë mbështetjes së projektit  RisiAlbania,  zyra  e  këshillimit dhe 
fushata e informimit kanë dhënë rezultate konkrete në rivitalizimin e 
arsimit profesional dhe rritjen e interesit tek të rinjtë e të rejat që 
përfitojnë nga një vendimmarrje e mirëinformuar  për  karrierën, çka 
ka sjellë  mirëqenien  e  tyre  shoqërore e financiare.

Ekipi i  RisiAlbania, shprehet i lumtur të ndajë këtë përvojë  dhe         
eksperiencë  pozitive edhe  në  Bashkitë  Berat,  Elbasan dhe  Lushnje.

Modeli i suksesshëm në Tiranë i këshillimit 
për arsimim dhe karrierën, tani edhe në 
tri bashki të tjera

KASH - MBZHR

(Vijon në faqen 4)

Ministrja e Bujqësisë dhe Zhvillimit Rural, Anila Denaj gjatë një bashkëbisedimi që zhvilloi në ambientet e MBZHR-së, 
me përfaqësues të KASH-it, vuri në dukje se, Këshilli i Agrobiznesit Shqiptar është një partner i rëndësishëm i Ministrisë 

së Bujqësisë dhe Zhvillimit Rural në shumë procese konstruktive në detyrat e bujqësisë
“Këshilli i Agrobiznesit Shq-

iptar (KASH) është një partner 
i rëndësishëm i Ministrisë së 
Bujqësisë dhe Zhvillimit Rural 
(MBZHR) në shumë procese 
konstruktive në detyrat e bujqë-
sisë.” Kështu u shpreh minis-
trja e Bujqësisë dhe Zhvillimit 
Rural, Anila Denaj gjatë një ta-
kimi që zhvilloi në ambientet e 
MBZHR-së, me përfaqësues së 
KASH-it, ku ndër tjera theksoi, 
që dëshiron ta intensifikojë këtë 
partneritet.

“Zhvilluam një takim të 
frytshëm më Këshillin e Agro-
biznesit Shqiptar, një shem-
bull model i bashkimit si fuqi 
e madhe për zhvillim, ku rreth 
37 përfaqësues të sektorëve 
të ndryshëm të bujqësisë 
bashkëveprojnë në të mirë të 
gjithësecilit”, u shpreh Denaj.

Ministrja theksoi se, dëg-
joi me vëmendje çështjet 
dhe nevojat e tyre, si një  
përgjegjësi e përbashkët për të 
rritur formalizimin dhe aksesin 
e fermerëve në tregje.

“Dakordësuam të stan-
dardizojmë komunikimin me 
pjesëmarrjen e 3 anëtarëve të 
KASH në grupet e punës për 
të përmirësuar operacionet 
gjatë vitit të ardhshëm, si edhe 
përfaqësues për këshillin e të 
urtëve”, deklaroi Denaj.

KASH përfshin në vetvete 
25 shoqata kombëtare dhe 12 
këshilla rajonale të agrobizne-
sit që operojnë në sektorët e 
bujqësisë, blegtorisë, peshkim-
it dhe akuakulturës, agrobizne-
sit, agropërpunimit, bimëve 
mjekësore e aromatike dhe 
bletarisë, agroturizmit, agro-
pylltarisë dhe mjedisit në zonat 
rurale, tregjeve agroblegtorale, 
financës dhe mikrofinancës.

Çështja e parë sensitive, që 
u diskutua dhe u dakordësua 
midis palëve ishte të punojnë 
e zgjidhin së bashku problemet 
që ndeshim gjatë Procesit të 
kooperimit dhe koordinimit. 
M.B.ZH.R. në funksion të re-
alizimit të objektivave të saj 
kooperon dhe koordinon vep-
rimtarinë e subjekteve përfaqë-
suese të sektorit privat edhe 
me atë të subjekteve të tjera 
publike, që impaktojnë fushën 
e Ekonomisë së Ushqimit në 
Shqipëri. Gjithashtu edhe ato 
të vetë MBZHR me përfaqë-
sues të subjekteve private dhe 
në veçanti me përfaqësues të 
subjekteve që operojnë në disa 
sektorë kryesorë në fushën e 
Ekonomisë ushqimit si atë të: 
Bujqësisë, Blegtorisë, Pesh-
kimit dhe Akuakulturës, Agro-

biznesit dhe Tregjeve Agro–
Blegtorale, Agropërpunimit, 
Bimëve Mjekësore-Aromatike 
& Agropylltarisë, Agroturizmit 
dhe Subjekteve të Ushqimit 
Social, Bletarisë, Bujqësisë 
Organike & Mjedisit ne Zonat 
Rurale, si dhe Financës & Mik-
rofinancën.

KASH vlerëson se 354 mijë 
subjektet që kanë përfituar tokë 
sipas ligjit 7501 “Për tokën 
bujqësore” ushtrojnë veprim-
tarinë në sektorët e sipërcituar 
dhe në praktikë janë të grupuar 
tashmë në tre kategori:

Subjekte ose familje bu-
jqësore të paformalizuara, që 
e përdorin tokën dhe asetet e 
tjera prodhuese, për të plotësuar 
vetëm nevojat familiare dhe të 
blegtorisë së tyre. Pjesën tjetër 
të tokës e lënë pa punuar dhe 
asetet e tjera prodhuese nuk po 
i përdorin me efiçencë. 

Subjekte të paformalizuara 
që prodhojnë për të plotësuar 
nevojat e familjes, të blegtorisë 
së tyre, që u mbetet edhe një 
tepricë prodhimi për treg, por 
kanë probleme për tregtimin e 
tyre. Disa nga këto subjekte e 
japin pjesën tjetër të tokës dhe 
aseteve me qera, me një mar-
rëveshje verbale besimi, të 
pashoqëruar me një dokument 
ligjor. 

Subjekte të formalizuar, të 
regjistruara në QKB apo në ad-
ministratën tatimore, që përveç 
tokës dhe aseteve të tyre mar-
rin edhe toka e asete të tjera me 
qera dhe punojnë për tregun e 
vendit dhe për eksport. 

Procesi i kooperimit dhe 
koordinimit brenda secilit 
grupim dhe midis të tre grupi-
meve të sipërcituara kërkon më 
shumë vlerësim, mbështetje 
dhe rikonceptim qëndrimi në 
radhë të parë nga MBZHR, 
mbasi është një proces shumë 
i vështirë, por që nuk kërkon 
shumë mjete financiare, për të 
arritur rrezultate frytdhënëse 
për të gjithë. Gjithashtu është 

provuar se procesi i kooperimit 
dhe koordinimit ka një ndikim 
mjaft dobiprurës, për të evi-
dentuar vështirësitë e arritur në 
një konsesus, për të punuar së 
bashku në një front, që të zgji-
dhim problemet emergjente 
afatshkurtra, si dhe të evi-
dentojmë e fusim në rrugën e 
zgjidhjes problemet afatmesme 
dhe afatgjata, duke vlerësuar 
me përparësi veçanërisht ato 
probleme që biem dakord se na 
preokupojnë dhe interesojnë të 
gjithëve. 

MBZHR në kuadër të këtij 
procesi ka nisur punën si për 
krijimin e një Rrjeti rural dhe 
Dhomën bujqësore të tregtisë. 
Inisiativa është dobiprurëse 
dhe e mirëpritur nga ana jonë. 
Mënyra e zgjedhur për të ar-
ritur objektivin duke punuar 
vertikalisht pa kooperuar dhe 
koordinuar procesin në kohë 

dhe hapësirë me përfaqësues të 
subjekteve që janë organizuar 
dhe punojnë prej shumë kohësh 
në sektorët e sipërcituar, kam 
bindjen se nuk do të na sjellë 
rrezultatin që Ne po presim. 

Problemi do të marrë zgjid-
hjen e duhur në rast se mirato-
het nga Ministrja një Program 
pune specifik, për zbatimin e 
të cilit të angazhohen institu-
cionalisht dhe të punojnë në 
front, në të njëjtën kohë, si për 
krijimin e Rrjetit Rural dhe 
Dhomës së Bujqësisë dhe Ush-
qimit, përfaqësues nga subjek-
tet e sektorit privat që punojnë 
në sektorët e sipërcituar, të 
MBZHR dhe strukturat e saj të 
varësisë, Institucionet shken-
core dhe të arsimit profesional, 
të organeve të qeverisjes ven-
dore, duke e mbështetur zba-
timin e programit me logjistikë 
dhe financiarisht nga një ose 
disa donatorë. 

Praktika e deritanishme 
në procesin e kooperimit dhe 
koordinimit ka provuar se ini-
siativat e ndërmarra veç e veç 
të pakoordinuara, si nga sek-

tori privat dhe ai publik dhe të 
zbatuara vertikalisht nga posht 
lart apo nga lart posht nuk ka 
dhënë asnjë rrezultat pozitiv. 
Modelin dhe përvojën pozi-
tive për hartimin dhe zbatimin 
e një Programi të tillë specifik 
Ne e kemi tashmë, Programin 
“Ulliri dhe Cilësia e vajit të 
ullirit në Shqipëri”, i cili po e 
përfundon me sukses fazën e 
parë të procesit të zbatimit dhe 
na rezulton një model e histori 
suksesi, që duhet e do të vijojë 
të zbatohet edhe në të ardhmen 
edhe për produkte të tjera, jo 
vetëm për bimën e ullirit dhe 
cilësisë së vajit të ullirit. 

Çështja e dytë sensitive ishte 
mbështetja dhe rivlerësimi që i 
duhet bërë veprimtarisë në:

Fushën e Mekanizimit, Ino-
vacionit dhe Digjitalizimit: 

Shpopullimi i zonave rurale, 

rritje e kostove në të gjithë sek-
torët e Ekonomisë Ushqimit, si 
pasojë e shumë faktorëve ob-
jektiv, por edhe ata subjektiv, 
detyrimet që lindin nga procesi 
i integrimit, etj., na detyrojnë 
që t’i kërkojmë zgjidhjet në 
përmirësimin e punës në këtë 
fushë. Mjetet financiare të 
fermerëve veçanërisht ata të 
grupit të parë dhe të dytë për 
blerjen e mjeteve të reja bujqë-
sore janë të limituara. Rezerva 
qëndron tek rritja e koefiçentit 
të përdorimit të mjeteve bujqë-
sore dhe linjave ekzistuese të 
përpunimit të lëndëve të para 
agro-blegtorale. Gjithashtu në 
mbështetjen që u duhet dhë-
në mekanizatorëve për uljen 
e tarifës së shërbimeve me 
këto mjete. Koefiçenti i për-
dorimit të mjeteve bujqësore, 
veçanërisht atyre që përdoren 
në vjeljen e prodhimit është 
ndjeshëm nën limitet, që ato të 
konsiderohen efiçente sepse: 
Teknollogjia e prodhimit të 
tyre është e vjetër. Përdorimi 
dhe mosha mesatare e pjesës 
më të madhe të traktorëve e 

kombajnave i kalon 25 vite 
pune dhe sipas përllogaritjeve 
të amortizimit duhet të kishin 
dalë jashtë përdorimit. Parcel-
izimi i tejskajshëm i tokës rrit 
ndjeshëm kostot e punimeve të 
mekanizuara. Shumë mjete që 
janë në gjendje pune nuk kanë 
targa dhe janë me borxhe të pa-
likujduara, që shumica e tyre na 
rezulton nga granti dhënë prej 
qeverisë së Japonisë por edhe 
nga donatorë të tjerë. Qendrat 
e Agroservisit për riparim të 
mjeteve bujqësore nga 54 që 
kanë qenë, janë reduktuar në 
13. Çmimi i lartë i karburantit 
dhe programimi i subvencionit 
të limituar për naftën nën nevo-
jat e domosdoshme, etj., etj., 
përbëjnë një emergjencë të do-
mosdoshme ndërhyrjen në këtë 
fushë. Zgjidhja e problemit 
kërkon marrjen pa humbur më 
shumë kohë të një inisiative për 

faljen e detyrimeve të subjek-
teve që operojnë në zonat ru-
rale për mekanikën bujqësore, 
linjat e agropërpunimit, serrat 
me ngrohje, që financimin e 
kanë nga grantet, si dhe detyr-
ime të tjera të pamundura për 
t’u mbledhur nga institucionet 
përgjegjëse. Rritjen e fondeve 
që programohen për rimbur-
simin e naftës. Reduktimin 
ose rimbursimin e çmimit të 
energjisë elektrike, që për-
doret për frigoriferët e ruajtjes 
së lëndeve të para bujqësore e 
blegtorale. 

Përdorimi dhe mbështetja 
për Inovacionin dhe digjitaliz-
imin janë mundësi të tjera, që 
do të na i lehtësojnë vështirësitë 
për realizimin në kohë të objek-
tivave. Platforma elektronike 
ABA Online që menaxhohet 
nga FED Invest shkk, Portali 
fermerit i menaxhuar nga MB-
ZHR, si dhe të dhënat që po na 
vijnë nga satelitët për të gjithë 
sektorët e ekonomisë ushqimit 
po na i japin rrezultatet e para 
inkurajuese. Sfida jonë është 
informimi, ndërgjegjësimi, 

kualifikimi përdoruesve dhe 
koordinimi i punës midis ke-
tyre tre subjekteve. Gjithashtu 
dhe mbështetja pa hezitim e 
çdo programi që parashikon 
përdorimin e tyre në zgjidhjen 
e problemeve emergjente dhe 
futjen në rrugën e zgjidhjes të 
problemeve afatmesme dhe 
afatgjata. Praktika e përdorim-
it të Platformës ABA Online 
në zbatimin e Programit Ul-
liri dhe cilësia e vajit të ullirit 
na provoi më së miri dobinë 
e madhe që ka përdorimi në 
masë të gjerë i digjitalizimit 
në praktikë, për të zgjidhur 
problemet emergjente dhe për 
të futur në rrugën e zgjidhjes 
problemet afatmesme dhe 
afatgjata. 

Çështja e tretë, por jo më 
pak sensitive se dy të parat 
ishte: 

Financimi & mikrofi-
nanca, Programi IPARD, 
Paketa fiskale 2024, Skema 
kombëtare e mbështetjes dhe 
Buxheti MBZHR për 2024.

Programi IPARD si burimi 
kryesor i financimit ka aktual-
isht si prioritet marrjen e disa 
masave urgjente për menax-
himin e situatës, që na është 
krijuar mbas letrës së ardhur 
për ngrirje të procesit nga BE 
të disbursimit të fondeve IP-
ARD II dhe IPARD III. Mirë 
do të jetë që të ngrihet një grup 
pune i përbashkët ku të marrin 
pjesë edhe përfaqësues të sek-
torit privat që të punojë intes-
ivisht, për të përgatitur takimin 
e Komitetit të Monitorimit të 
Programit IPARD III. Mobi-
lizimi dhe angazhimi i të gjithë 
aktorëve të interesuar për zba-
timin e Programit IPARD II 
dhe III është i domosdoshëm, 
për të reflektuar me urgjencë 
mbi masat e propozuara dhe 
çështjet që raporti BE ka evi-
dentuar si mangësi në raportin 
final të auditimit. Gjithashtu 
edhe për të mundësuar mira-
timin e një dokumenti konse-
sual në komitet, për hapat që do 
të ndërmerren nga secili aktor, 
për vijimin normal të procesit 
të zbatimit të programit Ipard 
II dhe III. Momenti është tani 
që ekspertët të flasin pa hezitim 
për rezultatet pozitive të pro-
cesit të disbursimit. Gjithashtu 
për shkaqet e mangësive të 
konstatuara nga organet e kon-
trollit të BE lidhur me efiçencën 
dhe transparencën e përdorimit 
të fondeve të Programit Ip-
ard II dhe III. Në rast se nuk 

NË FOKUS TË TAKIMIT: PROCESI I KOOPERIMIT DHE KOORDINIMIT;  FUSHA E MEKANIZIMIT, 

Tema të ditës

Denaj me ambasadorin Bucci: Instrumente të reja 
për rritjen e shkëmbimeve tregtare në Bujqësi

Rama: Italia, investime në infrastrukturë, 
energji dhe bujqësi

Kryeministri Edi Rama de-
klaroi në Romë, në një kon-
ferencë të përbashkët shtypi 
me zëvendëskryeministrin dhe 

ministrin e Jashtëm italian, 
Antonio Tajani, se Italia pritet 
të investojë në infrastrukturë 
rrugore dhe hekurudhore, en-
ergji, bujqësi etj.

I pyetur për investimet strat-
egjike të Italisë në Shqipëri 
Rama tha se, “janë investime në 
sektorë strategjikë, janë inves-
time në infrastrukturë, ku Ita-
lia ka luajtur një rol vendimtar 
dhe ministri Tajani personal-
isht ka udhëhequr një proces 
të çlirimit të Korridorit 8 nga 
një bllokim shumë i gjatë dhe 
i pajustifikueshëm drejt përf-
shirjes së tij në rrjetin e korri-
doreve evropiane, gjë që i hap 

rrugë financimit të vazhdimit 
të punimeve për Korridorin 8, 
punime të cilat ne i kemi nisur 
ndërkohë në një pjesë me fi-

nancimet tona, pastaj në fushën 
e sistemit hekurudhor ku Italia 
është përfshirë në ndërtimin 
e hekurudhës Tiranë-Durrës, 
por ku ka shumë ende për të 
bërë. Kemi folur dhe për linjën 
hekurudhore, jo vetëm të Ko-
rridorit 8, por dhe atë që lidh 
Durrësin me Prishtinën dhe 
Nishin dhe kështu me Evropën 
Qendrore”.

“Në fushën e energjisë 
pa diskutim ku kemi shumë 
nevoja e njëkohësisht objek-
tiva të përbashkëta strategjike 
me Italinë dhe ku kemi prekur 
temën e interkonjeksionit mes 
Italisë dhe Shqipërisë dhe më 

gjerë panoramën e zhvillimit 
energjetik të Shqipërisë, e cila 
në përfundim të kësaj dekade 
do të jetë eksportuese neto e 
energjisë dhe të interesit të 
Italisë për të bërë pjesë e këtij 
zhvillimi”, tha Rama.

Kryeministri Rama nën-
vizoi faktin se eksporti i vajit 
të ullirit nga Shqipëria në Itali 
është rritur me 50 herë.

“Kemi prekur po ashtu edhe 
sektorin e ushqimit, duke sjellë 
për ju një fakt që vetëm me një 
nxitje të vitit të fundit nga ana 
e Ministrisë së Bujqësisë së 
Italisë dhe personalisht minis-
trit Lollobrigida, kemi arritur 
që të fillojmë zbërthimin e një 
potenciali të madh dhe shem-
bulli i thjeshtë dhe kuptimplotë 
është se vetëm vitin e fundit, 
pra deri në gusht, eksporti i 
vajti të ullirit nga Shqipëria në 
Itali është rritur me 50 herë. 
Italia është një prodhuese e 
ekselencës në vajin e ullirit, 
por është një importuese, 
mbetet një vend importues i 
vajit të ullirit dhe duke qenë 
se ne jemi në të njëjtin paralel 
me rajonin e Puglias dhe duke 
qenë se kemi një potencial të 
jashtëzakonshëm për një vaj 
ulliri shumë cilësor, atëherë 
nuk ka pse të mos jemi një 
destinacion shumë i preferuar 
i Italisë, gjë që ka nisur të ma-
terializohet”, theksoi Rama.

Shqipëria dhe Italia anga-
zhohen të rrisin më tej bash-
këpunimin në tre sektorë, të 
infrastrukturës, bujqësisë dhe 
atë agroushqimor.

Në konferencën e për-
bashkët për shtyp me kryem-
inistrin Edi Rama, në Romë 
pas takimit të Komitetit të 
Përbashkët për Investimet, 
Çështjet Ekonomike dhe 
Sociale, Shqipëri-Itali, zv/
kryeministri dhe ministri 
i Jashtëm italian, Antonio 
Tajani theksoi nevojën e 
përfshirjes së sektorit privat 
në këtë bashkëpunim.

“Me Shqipërinë bash-
këndajmë lidhje të forta his-
torike. Komiteti i përbashkët 
ekonomik Itali-Shqipëri i 

dha hov. Me miqtë shqiptarë, 
ramë dakord për disa linja 
veprimi në tri fusha të mëd-
ha: Infrastrukturës, energjisë 
dhe sektori agroushqimor. 
Ne duam që të përfshijmë në 
këtë bashkëpunim të përforc-
uar strategjik edhe sektorin 
privat dhe ndërmarrjet krye-
sore si hekurudhat dhe kan-
tiere të tjera, pra e shohim me 
shumë interes planin e zhvil-
limit që qeveria shqiptare ka 
vënë në kantier, ka filluar, 
edhe duam të kontribuojmë 
për rritjen e një vendi që ka 
me ne lidhje me të vërtetë 
të forta, antike, të vjetra”, u 
shpreh Tajani.

Ai vuri në dukje se në Itali 
ka komunitete shqiptare që je-

tojnë prej shekujsh.
“Janë qytetarë italianë që 

kanë ruajtur zakonet e tyre dhe 
atyre u janë shtuar shqiptarë 
kohët e fundit si tregues që 
ekziston kjo lidhje historike”, 
shtoi ai.

Tajani u ndal dhe te çështja 
e emigracionit.

“Për çështjen e emigra-
cionit kemi një dëshirë të 
madhe për të bashkëpunuar. 
Së bashku folëm me Minis-
trin e Jashtëm gjatë mbled-
hjes së Ballkanit Perëndimor 
që Italia ka organizuar, sepse 
rruga e Ballkanit duhet mbaj-
tur nën kontroll dhe nuk duhet 
të rritet prania e emigracionit 
klandestin. Pra bashkëpunim i 
përkryer”, deklaroi Tajani.

Shqipëria dhe Italia synojnë 
të thellojnë bashkëpunimin 
në fushën e bujqësisë përmes 
krijimit të instrumenteve të 
reja për rritjen e shkëmbimeve 
tregtare dhe përfitimin e eks-
periencës italiane në bujqësi 
dhe zhvillim rural.

Ministrja e Bujqësisë dhe 
Zhvillimit Rural, Anila De-
naj zhvilloi një takim me am-
basadorin e Italisë në Shqipëri, 
Fabrizio Bucci, me të cilin dis-
kutoi çështje të bashkëpunimit 
dypalësh në fushën e bujqësisë, 
peshkimit dhe zhvillimit rural.

Ministrja Denaj e cilësoi një 
takim të frytshëm diskutimin 
me ambasadorin e Italisë në 
Shqipëri, Fabrizio Bucci, 
ku fokus i veçantë iu kush-
tua zgjerimit të mëtejshëm të 
bashkëpunimit Shqipëri-Itali 
në sektorët e bujqësisë, pesh-
kimit, përpunimit agroush-
qimor dhe në fushën e sigurisë 
ushqimore.

“Ndamë eksperiencat më të 

mira në fushën e agroturizmit 
si dhe asistencës së qeverisë 
italiane në drejtim të përafrimit 

të legjislacionit me BE por 
edhe në procesin e anëtarësimit 
në tërësi”, u shpreh Denaj.

Ministrja Denaj tha se bash-
kë me ambasadorin Bucci vunë 
theksin në forcimin e marrëd-
hënies mes dy vendeve, drejt 
një faze të re bashkëpunimi të 

drejtuar nga vizioni i përbash-
kët për krijimin e instrument-
eve të reja për rritjen e shkëm-

bimeve tregtare dhe përfitimin 
e eksperiencës italiane në bu-
jqësi dhe zhvillim rural.

Italia është një partner strat-
egjik i Shqipërisë në procesin 
e integrimit në Bashkimin 
Europian dhe bashkëpunimin 
ekonomik.

Tajani: Linja veprimi në 3 fusha me 
Shqipërinë, infrastrukturë, energji 
dhe sektorin agroushqimor

Tajani: Përfshijmë Bujqësinë në investime, 
vijojmë importin e vajit shqiptar të ullirit

Zëvendëskryeministri dhe 
ministri i Jashtëm italian, An-
tonio Tajani, tha se, “Italia 
është e gatshme të bëjë gjithë e 
më shumë për rritjen e investi-

meve në Shqipëri”.
Në konferencën e përbash-

kët për shtypi, me kryeministri 
Edi Rama, në Romë, Tajani 
theksoi “Italia është e gatshme 
të bëjë gjithmonë e më shumë 
në rastin e një dreke pune që 

miqtë tanë shqiptarë do të ta-
kojnë përfaqësuesit e industrisë 

të Fincantieri, por dhe Cassa 
Depositi e Prestiti”.

“Kemi shumë sektorë ku 
jemi të gatshëm të përforcoj-
në praninë tonë dhe të për-
forcojmë investimet tona duke 
u përfshirë në sektorin bujqë-
sor ku sa i përket vajit dhe 
vullnetit për të vazhduar për të 
blerë produkte, vajin shqiptar”, 
deklaroi Tajani.

Gjithashtu vijoi Tajani, në 
sektorin e peshkimit mund të 
punojmë edhe më shumë me 
investime të tjera.

“Pra, gjërat po shkojnë në 
drejtimin e duhur dhe takimi i 
sotëm, dreka e punës që do kemi 
sot do të ketë si qëllim që të ar-
rijmë këto objektiva”, u shpreh 
zëvendëskryeministri dhe ministri 
i Jashtëm italian, Antonio Tajani.

mobilizohen të gjithë aktorët 
e interesuar për mbarëvajtjen 
e procesit të disbursimit të 
fondeve të Programit IPARD 
II dhe III ka shumë mundësi të 
na kthehet nga një histori suk-
sesi disbursimi në një problem 
madhor disbursimi për të ard-
hmen, me pasoja mjaft nega-
tive për të gjitha subjektet, që 
kanë programuar tashmë të 
punojnë në sektorët e Ekono-
misë Ushqimit. 

Paketa fiskale 2024: Duhet re-
flektuar me forcë për të zgjidhur 
që vitin e ardhshëm problemin 
madhor, që na është krijuar nga 
mos rimbursimi i TVSH, për 
tepricën e prodhimeve që grum-
bulluesit dhe përpunuesit blejnë 
nga fermerët vendas. 

Skema kombëtare: Duhet 
programuar që vitin e ardh-
shëm të ketë një buxhet më të 
madh dhe të fillojë të aplikohet 
subvencioni për njësi prodhimi 
sipas cilësisë fillimisht për ul-
lirin dhe vajin e ullirit, si dhe 
në blegtori për qumështin dhe 
mishin.

Buxheti MBZHR për vi-
tin 2024: KASH mbi bazën e 
vlerësimit të ekspertëve, ba-
zuar në plotësimin e nevojave 
më minimale, që kanë sektorët 
privat të sipërcituar për t’u 
mbështetur nga MBZHR,për 
vitin 2024 do të duhen edhe 
rreth 70 milion euro shtesë mbi 
buxhetin që është parashikuar 
në program. Lobimi për ta 
mundësuar realizimin e këtij 
objektivi duhet bërë nga të 
gjithë jo vetëm nga KASH. 

Çështja e katërt sensitive 
ishte

Përmirësimi legjislacionit 
dhe akteve nënligjore,

Dhe kjo është e lidhur me 
fillimin e punës pa humbur 
kohë, për hartimin e ligjit “Për 
sigurimin e pronës dhe pro-
dhimit” në sektorët e sipërcitu-
ar. Amendimin e ligjit 38/2012 
“Për shoqëritë e Bashkëpunimit 
Bujqësor”. Amendimin e ligjit 
për Ullirin dhe cilësinë e vajit 
të ullirit dhe nxjerrjen e disa 
akteve nënligjore për konso-
lidimin e cilësisë. E cila është 
një fjalë kyçe që mundëson pa 
humbur shumë kohë zgjidhjen 
e shumë problemeve që nuk 
kanë gjetur zgjidhje deri tani. 

KASH për çështjet sensitive 

(Vijon nga faqja 3)

Ministrja Denaj takim me përfaqësues të 
KASH: Do intensifikojmë partneritetin

të trajtuara më sipër i ka bërë 
më parë MBZHR disa propoz-
ime konkrete dhe ka dhënë 
edhe alternativë për zgjidhje. 
Ka dërguar edhe një Memo-
randum bashkëpunimi, i cili 
ndihmon dhe lehtëson procesin 
për zgjidhjen e problemeve të 
trajtuara më sipër, por që nuk 
është konkretizuar akoma, 
pavarësisht nga negociatat e 
stërzgjatura midis palëve. Jemi 
në pritje të nënshkrimit të këtij 
dokumenti.

Dobiprurës për të gjithë re-
zultoi bashkëpunimi KASH me 
MBZHR për Programin “Ulliri 
dhe Cilësia e vajit të ullirit në 
Shqipëri” KASH ka dërguar 
për mendim Draft Programin 
për vijimin e punës në këtë 
sektor dhe është në pritje të një 
përgjigje. 

Të gjithë Anëtarët e Asam-
blesë së Përgjithshme të KASH 
në takimin me Ministren Denaj 
diskutuan më në detaje edhe 
disa çështje të tjera sensitive që 
preokupojnë shoqatat anëtare 
të KASH. Ministrja i dëgjoi me 

interes përfaqësuesit e 37 sho-
qatave kombëtare dhe Këshil-
lave Rajonale të Agrobiznesit, 
duke iu premtuar se bashkë-
bisedimi dhe bashkëpunimi me 
KASH dhe shoqatat anëtare do 
vijojë edhe në të ardhmen. 

KASH i uroi sukses në de-
tyrën e ministres dhe e garantoi 
se do të vijojë të jetë me MB-
ZHR një oponent konstruk-
tiv me synim mbarëvajtjen e 
punës në të gjithë sektorët e 
Ekonomisë Ushqimit, si dhe 
një partner serioz në realizimin 
e objektivave të përbashkta. 

aktualitet

Denaj pret ambasadorin e Holandës: 
Theksuam nevojën për nisma të reja 
në dobi të bujqësisë

Ministrja e Bujqësisë dhe 
Zhvillimit Rural, Anila De-
naj priti në një takim pune, 
bashkë me zëvendësministrin 
Enio Civici, ambasadorin e 
Mbretërisë së Holandës në 
vendin tonë, Reinouz Vos, ku 
u diskutua për bashkëpunimet 
e reja në fushën e bujqësisë.

Ministrja Denaj vlerësoi ek-
speriencën holandeze në fush-
ën e blegtorisë dhe bujqësisë.

“Theksuam nevojën për 
të çuar përpara vullnetin e 
mirë për bashkëveprim dhe 
mundësitë e jashtëzakonshme 
të bashkëpunimit mes dy 
vendeve tona”, tha Denaj.

Së bashku me ambasa-
dorin Vos, vuri në dukje 
ministrja, “diskutuam për 
bashkëpunime potenciale, në 
drejtim të mbështetjes të qen-
drave të bashkimit të bleg-
torëve dhe fermerëve në njësi 

ekonomike”.
Denaj theksoi se, në fokus 

të interesit të përbashkët mes 
të dy vendeve tona është për të 

përfituar ekonomikisht në vlerë 
dhe cilësi.

“Rritja e markës shqiptare, 
duke iu referuar eksperiencës 

së Holandës, është vlerë e 
shtuar për ekonominë tonë bu-
jqësore”, u shpreh Denaj.

Kontributi i partnerëve tanë 

ndërkombëtarë, tha ajo, mbetet 
me rëndësi të veçantë për zhvil-
limin e bujqësisë sipas modelit 
dhe standardeve më të mira.

Bashkëpunim Shqipëri-Izrael në fushën e bujqësisë
Ministrja e Bujqësisë dhe 

Zhvillimit Rural, Anila Denaj 
priti në një takim Galit Peleg, 

ambasadore e Izraelit në 
Shqipëri.

Denaj informoi se në takim 

u diskutua për disa çështje të 
rëndësishme për bujqësinë, me 
potencial për bashkëpunimin 

Shqipëri-Izrael, siç është zhvil-
limi i teknologjisë, inovacioni 
dhe forcimi i kapaciteteve 

njerëzore sipas praktikave 
më të mira të prodhimit në 
bujqësi.

“Do të vendosim në zba-
tim një program për tra-
jnimin e ekspertëve të min-
istrisë, përmes agjencisë 
izraelite MASHAV (Agjen-
cia për Zhvillim dhe Bash-
këpunim Ndërkombëtar), 
që ka të bëjë me përcjelljen 
e njohurive për aplikimin 
e metodave novatore dhe 
teknologjive të larta në bu-
jqësi”, theksoi ajo.

Denaj informoi se në ta-
kim u diskutua gjithashtu për 
forcimin e bashkëpunimit mes 
vendeve tona në të ardhmen, 
duke pasur në perspektivë 
nënshkrimin e marrëveshjeve 
ndërministrore në fushën e 
bujqësisë.

Ministrja e Bujqësisë me ambasadorin 
Steiner: Rritje e prodhimeve shqiptare 
në tregun austriak

Ministrja e Bujqësisë dhe 
Zhvillimit Rural, Anila Denaj u 
takua me ambasadorin e Aus-

trisë në Shqipëri, Christian 
Steiner.

Denaj bëri të ditur se 

gjatë takimit u diskutua mbi 
mundësitë për të rritur praninë 
e prodhimeve bujqësore “Made 
in Albania” në Austri.

“Diskutuam mbi nevojën 
për të rritur praninë e prodhi-
meve bujqësore “Made in Al-
bania” në Austri, në veçanti të 
perimeve, duke i promovuar e 
zgjeruar mundësitë e eksportit 
për kompanitë shqiptare”, tha 
Denaj.

Për sa i takon zhvillimit ru-
ral në zonat malore, ministrja 
Denaj i kërkoi ambasadorit 
më shumë bashkëpunim për të 
përfituar nga eksperienca aus-
triake për ngritjen e modeleve 
të suksesshme të bujtinave e 
agroturizmeve.

Denaj: Të integrojmë në bujqësi e blegtori 
teknologjinë e informacionit të përparuar

Ministrja e Bujqësisë dhe 
Zhvillimit Rural, Anila De-
naj mori pjesë në ceremon-
inë hapëse të Konferencës 
Ndërkombëtare të Nanote-
knologjisë, mes anëtarëve të 
Akademisë së Shkencave në 
Shqipëri, akademikëve dhe ek-
spertëve nga e gjithë bota.

“Me ndihmën e akade-
mikëve duhet të integrojmë në 
bujqësi e blegtori teknologjinë 
e informacionit të përparuar me 
sistemet e investuara deri tani. 
Ndërtimi i kadastrave të ullirit 
dhe vreshtave, janë shembuj të 
suksesshëm të politikave tona 
për të identifikuar sipërfaqet e 
kultivuara”, u shpreh Denaj.

Denaj shprehu bindjen se 
përmes shfrytëzimit të të gjithë 
potencialeve teknologjike dhe 
bashkëpunimit me ekspertët, 
do të mund të sjellim një 
produkt bujqësor me kosto të 

ulët e cilësi më të lartë.
Nga datat 16 deri 20 tetor 

2023 po mbahet në Tiranë 
edicioni i parë i Konferencës 
Ndërkombëtare NanoBalkan 

2023, me pjesëmarrjen e 40 
ligjëruesve, ku 20 ligjërues 
janë nga Shqipëria, Kosova 

dhe Maqedonia e Veriut, me 
një gamë të gjerë kërkimesh 
aktuale në nanoshkencë dhe 
nanoteknologji, pas suk-
sesit të dy eventeve të fundit 

të organizuara në Shqipëri, 
TNT2021 dhe TNT NanoBal-
kan2022.

Hidrovori i Karavastasë, Denaj: Garanton kullimin 
e 7 mijë ha tokë bujqësore në Divjakë e Lushnjë

Ministrja e Bujqësisë dhe 
Zhvillimit Rral, Anila Denaj 
inspektoi punimet në hidro-
vorin e Karavastasë, që do të 
garantojë kullimin e rreth 7 
mijë hektarë tokë bujqësore në 
bashkitë Divjakë e Lushnje.

Hidrovori, një vepër e ndër-
tuar në 1970, është nga më të 
rëndësishmit në Shqipëri dhe 
ndër të mëdhenjtë në Ballkan.

“Prej më shumë se dy 
vitesh po punohet në struk-
turën ndërtimore të tij dhe 
për zëvëndësimin e 7 elektro-
pompave ekzistuese, që do të 
mundësojnë largimin e ujërave, 
për çdo situatë të mundshme 
me reshje shiu. Kërkova zba-
timin në kohë të kontratës dhe 
plotësimin e të gjithë kushteve 
teknike sipas standardeve”, de-

klaroi Denaj.
Rikontruksioni i tij dhe 

vendosja e pompave të reja 
elektro-mekanike japin sig-
uri maksimale për evitimin e 

përmbytjeve të tokës bujqësore 
në këto zona.

Sipas ministres Denaj, ndë-
rhyrja e këtij lloji është e para dhe 
kërkon një vëmendje të veçantë.

GRATë RURALE në sipërmarrje

Gratë rurale kultivojnë ushqim cilësor për të gjithë
15 Tetori, është Dita 

Ndërkombëtare e Gruas në 
zonat rurale. Këshilli Agro-
biznesit Shqiptar vjen me një 
mesazh sensibilizues për të 
gjithë shoqërinë, institucionet 
dhe aktorët e linjsë, mbi rolin 
dhe kontributin e jashtëzakon-
shëm të grave dhe vajzave në 
zonat rurale të Shqipërisë.

Ky është një moment i 
rëndësishëm për të reflek-
tuar mbi  situatën sociale 
dhe ekonomike, sfidat dhe 
vështirësitë e jetës së përdit-
shme të grave dhe vajzave për 
të siguruar mirëqenie të komu-
niteteve rurale, sipërmarrjeve 
dhe familjeve të tyre.

Në fokus të përpjekjeve 
tona mbeten mirëqenia dhe 
fuqizimi i grave dhe vajzave në 
zonat rurale, duke ndërgjegjë-
suar dhe krijuar një solidaritet 
mbarëshoqëror mbi kontributin 
e tyre të paçmuar në bujqësi e 
zhvillimin rural.

KASH si një organizatë në 

mbështetje të komnitetit rural, 
është në mbështetje të këtij 
sektori dhe lobon fort pranë 
dikasterit të Bujqësisë dhe pro-
jekteve të donatorëve për fuq-
izimin e Grave në Zonat Rurale 
në sipërmarrjet që ndërtojnë 
dhe kontributin që japin në cdo 
drejtim ku punojnë.

Zëri ynë pranë instituco-
neve, organizatave të ndry-
shme të shoqërisë civile,  
përfaqësuesve të vetqever-
isjes vendore etj, është zë për  

sfidat dhe prioritetet e grave 
dhe vajzave në zonat rurale 
si dhe veprimet që duhet të 
ndërmerren për të përmirë-
suar mirëqenien e tyre, në 
veçanti rolin e grave në zinx-
hirët e vlerës në sektorin 
agro-ushqimor.

Mbështetja ndaj Grave Ru-
rale’ synon të nxisë krijimin e 
solidaritet mbarëshoqëror për 
të fuqizuar gratë dhe vajzat në 
zonat rurale si dhe për barazi 
dhe drejtësi sociale.

bujqësia në fokus

Skema Kombëtare, AZHBR subvencionon 
1219 fermerë për inputet bujqësore

Në Skemën Kombëtare të 
Mbështetjes në Bujqësi 2023, 
në kuadër të masës për fara, 
fidanë dhe inpute të tjera janë 
subvencionuar 1219 fermerë në 
të gjithë vendin, për një sipër-

faqe të mbjellë prej 881 ha.
Këtë vit është rritur me 56 % 

sipërfaqja e kultivimit e mbështetur 
në krahasim me vitin e shkuar.

Në sajë të kësaj mase parashi-
kohet financim për kultivimin e 

perimeve, rrushit për tavolinë 
në serra dhe/ose luleshtrydheve 
në tunele plastike për fermerët 
individual ose grupet e fermer-
ëve, me sipërfaqe të mbjellë jo 
më pak se 1 ha.

Lehtësim procedurash për 754 shërbime 
ndaj bizneseve - Ministrja Delina Ibrahimaj: 
Do të fillohet me sektorin e turizmit

Janë gati 754 shërbime qe 
ofrohen ndaj bizneseve të cilat 
do të lehtësohen, jo vetëm në 
aspektin e dokumentacionit 
por edhe të afateve. E ftuar në 
emisionin “Scan Live”, Minis-
trja e Sipërmarrjes dhe Klimës 
së Biznesit Delina Ibrahimaj 
tha se do të fillohet me sektorin 
e turizmit.

De-rregullimi tha ministrja 
nuk është një proces që fillon 
dhe mbaron por edhe një pro-
ces i vazhdueshëm. Paralelisht 
tha Ibrahimaj do të krijojmë një 
mekanizëm të mos ngrihen më 
barriera administrative, ndërsa 
la të hapur mundësinë edhe për 
rishikimin e tarifave.

Me tej ministrja u ndal edhe 
tek censi të cilin e konsideroi 

me rëndësi për orientimin e 
politikave.

Të dhënat që do të gjen-
erohen prej censit shtoi më tej 

ministrja do të shërbejnë edhe 
për sektorin bujqësor duke 

diktuar vendimmarrjen e Min-
istrisë së Bujqësisë.

Panairi “Agrotech Expo 2023”, Civici: 
Mundësi bashkëpunimi në fushën 
e inovacionit në bujqësi

Zëvendësministri i Bu-
jqësisë dhe Zhvillimit Rural, 

Enio Civici mori pjesë në cer-
emoninë e hapjes së Panairit 
Ndërkombëtar të Bujqësisë 
“Agrotech Expo 2023”, që 
mbahet në Tiranë nga data 18 
deri më 20 tetor.

Panairi ka bërë bashkë sipër-
marrës që operojnë në sektorë 
të ndryshëm të bujqësisë dhe 
prezantojnë në këtë aktivitet 
një larmishmëri produktesh 
bujqësore, që nga ushqimi or-
ganik dhe agroturizmi, deri tek 
ambalazhimi dhe inovacioni në 
makineritë bujqësore.

Zv/ministri Civici vlerë-
soi cilësinë e produkteve që 
prezantohen në këtë panair si 
të njëjtë me atë të produkteve 
ndërkombëtare.

“Kjo vjen si sukses i poli-

tikave të qeverisë shqiptare 
në mbështetje të fermerit dhe 

përfshirja e teknologjisë dhe 
inovacionit në sektor, faktorë të 
cilët kanë ndihmuar në rritjen 
e cilësisë së prodhimeve dhe 

konkurrueshmërisë në tregjet e 
eksportit”, u shpreh Civici.

Fokusi i këtij panairi është 
të bëjë bashkë sipërmarrësit e 
agrobiznesit në Shqipëri me 
kompanitë e huaja nga vende si 
Kosova, Greqia, Spanja, Ser-
bia, Holanda dhe Gjermania, të 
cilët janë të pranishëm në pa-
nair gjatë 3 ditëve.

Gjatë panairit pritet të zhvil-
lohet dhe konferenca e vajit të 
ullirit, pasi është konstatuar po-
tenciali i madh që ka ky sektor, 
për shkak të kërkesës së lartë. 
Kjo do të ndihmojë në rritjen e 
të ardhurave të fermerëve.

Ndërkohë tjetër faktor 
kryesor për zhvillimin e sek-

torit është edhe prezantimi i 
teknologjive të reja, përdorimi 
i të cilave sjellin efikasitet në 
prodhim.

Panairi i vjeshtës, ekspozohen prodhimet 
bujqësore lokale të Dvoranit

Sezoni i vjeshtës shoqëro-
het edhe me shumë prodhime 
bujqësore vendase në treg, për 
të cilat fermerët kanë punuar 
gjatë gjithë sezonit të verës.

Në fshatin Dvoran në Ko-
rçë, fermerë dhe agrobiznes-
menë u bënë pjesë e Panairit 
të Vjeshtës, duke ekspozuar 
larminë e prodhimeve tipike 
të zonës, nga molla, rrushi, 
zahiretë e dimrit, kompostot e 
shumë të tjera.

Fermerët shprehen se këtë vit 
sezoni ka qenë i mbarë për një 
pjesë të mirë kulturave, teksa syn-
ojnë të zgjerojnë tregjet e shitjes.

Në Panairin e Dvoranit në 

Korçë spikati ekspozimi i vari-
eteteve të ndryshme të mollës 
që kultivohen aty, si një nga 
kulturat kryesore që prodhohet 
bollshëm në rajonin juglindor.

Kryetari i bashkisë Korçë, 
Sotiraq Filo, publikoi në rrjetet 
sociale foto nga aktiviteti i or-
ganizuar, teksa tha se, “festa e 
Vjeshtës edhe këtë vit në fsha-
tin Dvoran ka për qëllim pro-
movimin e një prej produkteve 
tona më të njohura”.

Panairi u shoqërua nga një 
program i pasur artistik me 
lojëra për fëmijë, muzikë dhe 
aktivitete plot argëtim për 
pjesëmarrësit e shumtë.

Molla e Korçës mbetet e pa-
konkurrueshme në cilësi e shi-
je, ndaj dhe fermerët prodhues 
të këtij fruti synojnë zgjerimin 
e tregjeve të shitjes.

Fermerët e rajonit të Korçës 
prodhojnë rreth 100 mijë tonë 
mollë në vit dhe mbi 40 % e 
këtij prodhimi ruhet në kushte 
frigoriferike.

Eventi bëri bashkë vizitorë 
e familjarë të cilët bashkërisht 
ndihmuan fermerët në vjeljen 
e mollëve. Festa vijoi deri në 
orët e vona të mbrëmjes nën 
tingujt e muzikës, kërcimit dhe 
degustimit të ushqimeve tradi-
cionale të zonës.

Ekonomi për ATSH-në: Censi i popullsisë dhe banesave, 
bazë për regjistrimin e ardhshëm të bujqësisë

Censi i popullsisë dhe i bane-
save i cili ka nisur më 18 shta-
tor të këtij viti, do të mundësojë 
krijimin e një liste paraprake të 
njësive ekonomike familjare, 
që është potencial për të zhvil-
luar regjistrimin e ardhshëm të 
bujqësisë dhe të blegtorisë në 
Shqipëri.

Deputetja e PS-së, ish-min-
istre e Bujqësisë dhe Zhvillimit 
Rural dhe ish-drejtuese e IN-
STAT-in në një prononcim për 
ATSH-në, tha se, “censi shkon 
si në zonën urbane dhe atë ru-
rale dhe regjistron familjet në 
këto dy zona, duke i shoqëruar 
familjet me karakteristikat që 

kanë të bëjnë me pronën, siç 
është banesa, me pronën siç 
është toka dhe kulturat drufru-
tore. Ky proces bën të mundur 
që të krijohet një listë paraprake 
e të gjitha këtyre familjeve, ose 
njësive ekonomike familjare, të 
cilat duhet të jenë potencial për 
të zhvilluar regjistrimin e ardh-
shëm të bujqësisë dhe të blegto-
risë në vend”.

“Censi i popullsisë dhe bane-
save krijon mundësinë për të 

bërë një punë paraprake, për të 
krijuar një listë për regjistrimin 
e ardhshëm të bujqësisë dhe 
blegtorisë në vendin tonë”, 
theksoi Ekonomi.

Ekonomi vuri në dukje 
rëndësinë dhe domosdoshmëri-
në e regjistrimit të bujqësisë në 
vendin tonë.

“Në vendin tonë është i domo-
sdoshëm regjistrimi i Bujqësisë, 
kjo për faktin se bujqësia jo vetëm 
është një nga sektorët më të rëndë-

sishëm të ekonomisë kombëtare, 
por dhe regjistrat ku bazohet pro-
dhimi bujqësor që kanë nevojë për 
një përditësim 10-vjeçar. Censi 
i Bujqësisë, luan rol vendimtar 
në përditësimin e informacionit 
statistikor të nevojshëm në nivel 
lokal dhe kombëtar dhe pasqyron 
ndryshimet që kanë ndodhur në 
këtë sektor, në më shumë se një 
dekadë”, u shpreh Ekonomi.

“Kështu, regjistrimi i bu-
jqësisë dhe blegtorisë është në 

fokus të punës, të planit 5-vjeçar 
të INSTAT dhe regjistrimi i bu-
jqësisë dhe blegtorisë në Shq-
ipëri do të nisë në 2024. Censi 
do të kontribuojë gjithashtu në 
krijimin e regjistrit statistikor 
të fermave, i cili do të jetë bu-
rimi i vrojtimeve me karakter 
bujqësor në të ardhmen. Aktu-
alisht, INSTAT ka filluar fazën 
parapërgatitore për realizimin e 
këtij ushtrimi”, tha Ekonomi.

“Fillimisht është përgatitur 

një modul pyetjesh të cilat janë 
përfshirë në pyetësorin e cen-
sit të popullsisë dhe banesave 
me qëllim krijimin e listës së 
fermave bujqësore, e cila do 
shërbejë kornizë për censin e 
ardhshëm të njësive ekono-
mike bujqësore, kjo për arsye 
të mungesës së regjistrit admin-
istrativ të fermave”, informoi 
Ekonomi.

INSTAT parashikon të 
mbledhë edhe module të veçan-
ta në të gjithë fermat bujqësore 
që kanë të bëjnë me ujitjen, 
praktikat e menaxhimit të 
tokës, makineritë, pajisjet dhe 
pemëtarinë.

ndryshimet klimatike

Denaj: Sigurimi në bujqësi, i rëndësishëm në kushtet 
e ndryshimeve klimatike

Ministrja e Bujqësisë dhe 
Zhvillimit Rural, Anila De-
naj mori pjesë në konferencën 
ndërkombëtare të Autoritetit të 
Mbikëqyrjes Financiare (AMF) 
“Zhvillimi i Sektorit të Siguri-
meve – Mundësitë dhe Sfidat 
në Evropën Juglindore”.

Denaj tha se, sigurimi në 
bujqësi mbetet një çështje e 
rëndësishme, në kushtet ndry-
shimeve klimatike, që e vënë 
drejtpërdrejt në rrezik pro-
dhimin bujqësor dhe aktorët e 
zinxhirit të vlerës së bujqësisë.

“Kërcënimi nga ndryshimi 
klimatik, siç është thatësira, 
reshjet, breshëri etj., është një 
kërcënim që po ndodh në të 
gjithë globin dhe Shqipëria 
nuk bën përjashtime dhe pa-
varësht sesa i zhvilluar apo pak 
i zhvilluar, apo i pazhvilluar të 
jetë një sektor në një vend. Ky 
kërcënin është një kërcënim 
real, që sigurisht skemat e sig-
urimit, janë ndihmë apsolute 
për tu zhvilluar në  mënyrë më 
të mirë dhe me një risk më të 
ulët”, u shpreh Denaj.

Denaj u shpreh për një gër-
shetim të skemave të sigurimit 

me masat që merr qeveria për 
nxitjen e sigurimit në bujqësi.

“Në këtë aspekt gërshetimi 
jo vetëm i skemave të sigurim-
it, por edhe i disa masave që 
merren paraprakisht nga qever-
ia, me ligjet përkatëse, por 
edhe me skemat e mbështetjes 
ekonomike  financiare, i para-
prijmë disa nga investimeve 
që janë të domosdoshme, që 
ky risk të mitigohet dhe kom-
panitë e sigurimit të kenë in-
teres për t’u futur në këtë treg, 
sepse është një treg i hapur, ku 
interesi duhet të ekzistojë nga 
kompanitë, por dhe risku të jetë 
i moderuar”, tha ministrja.

Në adresim të kësaj çështje-
je, Denaj shprehu falënderim 
të veçantë për të gjithë skemat 
mbështetëse të programit IP-
ARD II, që siç tha ajo, “janë 
skemat  që e kanë shoqëruar 
përgjatë viteve të shkuara zh-
villimin e ekonomisë bujqë-

sore, në atë që është jo vetëm 
shkallë, por edhe në investimet 
e duhura duke filluar nga serrat 
dhe jo vetëm”.

Nga ana tjetër, vijoi ajo, 
“mendoj se projeksionet për të 
ardhmen, për IPARD III për të 
gjithë vendet e rajonit, janë një 
burim shumë i mirë investimi, 

për të mitiguar këto risqe dhe 
për ta bërë sektorin e sigurimit 
atraktiv dhe në sektorin e bu-
jqësisë”.

Gjithashtu theksoi De-
naj, skemat kombëtare që për 
të disatin vit rresht shkojnë 
për fermerin e vogël janë një 
mbështetje, teksa vuri në dukje 

se bashkimi i fermerëve do të 
rrisë aksesin në financim dhe 
ekonominë e shkallës.

Mnistrja ftoi kompanitë e 
sigurimit të ndërmarrin më 
shumë risk mbi supe dhe të 
shikojnë se si mund ta ndajnë 
këtë me fermerët.

“Kemi fermerë nga ata që 
nuk janë vetëm me 1 ha, por 
kemi fermerë që kanë shembuj 
shumë të mirë, falë IPARD-it 
dhe në sipërfaqe toke, pra ky 
është qëllimi i konferencës 
dhe diskutimi në panel për ta 
sjellë këtë diskutim në këtë 
lloj niveli, për shkëmbim pikë-
pamjesh dhe shpresoj që së 
bashku, qeveria, industria dhe 
palët e përfshira në industri, 
pra kjo është rrugëzgjidhje sesi 
të shkojmë më tej”, u shpreh 
Denaj, teksa vuri theksin në 
rritjen e edukimit financiar për 
sektorin rural si një faktor i 
rëndësishëm që do të rrisë ak-

sesin në financim.
“Prej 2016 kemi një skemë 

të garancë sovrane që e zhvil-
lojmë së bashku me BERZH 
dhe besoj se këtu bankat mund 
të bëjnë diçka më të madhe 
për të ndihmuar në edukimin 
financiar”, tha ajo.

Denaj nënvizoi se sistemi i 
sigurimeve lejon që bujqësia 
të bëhet më e efektshme.

“Së bashku me Bankën 
Botërore po ndërtojmë një 
projekt të përbashkët i cili 
mishëron pikërisht këtë qasje 
inkluzive dhe kombinon 
disa instrumente financiare 
njëherësh për të rritur efika-
sitetin e tyre”, u shpreh min-
istrja.

“Zhvillimi i sigurimeve në 
bujqësi mbetet një prioritet për 
ne, por ai duhet të jetë pjesë e 
një plani më të gjerë të afrimit 
të sektorit financiar me bu-
jqësinë që duhet të kalojë nga 
rritja e besimit të ndërsjellë të 
aktorëve, përmes dijes, rritjes 
së ekspozimit të bujqësisë me 
produktet financiare dhe sigu-
rimeve”, deklaroi ministrja 
Denaj.

Spanja goditet rëndë nga rritja e çmimit të vajit 
të ullirit - Çfarë impakti do të ketë kjo në Europë?!

Thatësira dhe valët ekstreme 
të të nxehtit kanë përgjysmuar 
prodhimin spanjoll të vajit të 
ullirit. Çmimi në origjinë është 
rritur me 112 % që nga viti i 
kaluar.

Vaji i ullirit është një nga 
produktet më të konsumuara në 
botë dhe një përbërës thelbësor 
i dietës mesdhetare. Por muajt 
e fundit kanë parë që çmimi i 
tij ka arritur nivele të larta his-
torike. Askund në Bashkimin 
Europian nuk është goditur më 
shumë se Spanja, pavarësisht 
se është prodhuesi kryesor në 
botë i produkteve thelbësore 
për dyqanet dhe marketet.

Thatësira dhe valët ekstreme të 
të nxehtit kanë përgjysmuar pro-
dhimin spanjoll të vajit të ullirit. 
Çmimi në origjinë është rritur me 
112 % që nga viti i kaluar,

Një litër vaj në dyqanet 
spanjolle është rritur me 52.5 
% në një vit, shumë mbi mesa-
taren europiane prej 38.3 % dhe 

të vendeve të tjera prodhuese si 
Italia, Greqia dhe Portugalia.

Rritja e kostos së vajit të 
ullirit po rrit edhe çmimin e 
produkteve të tjera, duke përf-
shirë edhe mallrat e konser-
vuara. Tani në Spanjë, përbërë-
si më i shtrenjtë në një kanaçe 
sardele është vaji i ullirit që 
përmban.

Spanja eksporton 70 % të 

prodhimit të saj të vajit të ullirit, 
që do të thotë se konsumatorët 
spanjollë tani duhet të konkur-
rojnë për këtë mall në një treg 
global gjithnjë e më konkurrues.

“Në Spanjë, ne jemi mësuar 
që çmimet e vajit të ullirit të 
jenë më të ulëta se pjesa tjetër 
e botës,” thotë Jaime Lillo, 
zëvendësdrejtor në Këshillin 
Ndërkombëtar të Ullirit. Dhe 
kështu ajo që ka ndodhur është 
se në Spanjë, ku çmimet ishin 
më të ulëta, ata kanë lëvizur më 
shumë në përputhje me çmimet 
italiane, me çmime të paguara 
në Shtetet e Bashkuara, në 
Francë, në Greqi.

Prodhimi i këtij viti pritet të 
jetë i ngjashëm me atë të vitit 
të kaluar. Një ulje e mundshme 
e çmimit të vajit të ullirit do të 
vijë vetëm me një rritje të pro-
dhimit dhe një lehtësim nga 
moti ekstrem që vendet mesd-
hetare i janë nënshtruar gjith-
një e më shumë së fundmi.

Breshëri dëmton kulturat bujqësore në 
Maliq, ekspertët e Bujqësisë në terren, 
për vlerësimin e situatës

Zëvendësministri i Bu-
jqësisë dhe Zhvillimit Rural, 
Arian Jaupllari, tha se “pro-

gramet e qeverisë mbështesin 
investimet e fermerëve, për 
uljen e dëmtimeve në bujqësi 
nga ndryshimet klimaterike”.

Zv/ministri Jaupllari bash-
kë me prefektin e Korçës, 
Nertil Jole, kryetarët e bash-
kive Maliq e Devoll, Gëzim 
Topçiu dhe Eduard Duro, zh-
villuan në fshatin Zëmblak, 
Maliq, një takim me rreth 40 
fermerë, pemëtoret e të cilëve 
u dëmtuan nga breshëri i rënë 

javën që shkoi.
Jaupllari tha se, “sot, për-

ballimi i ndryshimeve klima-

tike me ndikim në prodhimin 
bujqësor, mbetet një sfidë e 
rëndësishme”.

“Dëmet e shkaktuara nga 
kushtet e motit në tokat bu-
jqësore, kryesisht në pemët 
e mollëve në qarkun e Ko-
rçës janë në vëmendjen e 
strukturave të Ministrisë së 
Bujqësisë, duke mbajtur ko-
munikim të vazhdueshëm me 
fermerët e prekur”, u shpreh 
Jaupllari.

Ai bëri të ditur se, përmes 
Agjencisë Rajonale të Ek-
stensionit Bujqësor (AREB), 
Korçë, specialistët e MB-
ZHR-së janë gjendur në ter-
ren, për të parë dëmet dhe për 
të përgatitur informacionin e 
plotë mbi situatën, me qëllim 
vlerësimin e trajtimin e mëte-
jshëm të situatës.

Jaupllari u shpreh se, disa 
nga mjetet parandaluese të 
dëmeve janë rrjetat anti-
breshër, të ndërtuara tashmë 
në disa ferma të qarkut me 
financim nga programet e 
qeverisë shqiptare.

“Ky mekanizëm i suk-
sesshëm ka eliminuar dëmet 
nga kushtet klimatike dhe ne 
synojmë ta zgjerojmë numrin 
e fermave që aplikojnë këto 
metoda”, deklaroi zv/ministri 
i Bujqësisë.

Përdorimi i rrjetave an-
tibreshër i lejon fermerët që 
të mbajnë një furnizim të 
vazhdueshëm në treg, duke 
ulur rrezikun e humbjes së 
prodhimit, siguron rritjen 
e cilësisë, minimizimin e 
dëmit, uljen e shpenzimeve 
agroteknike, etj.

Raporti i Bankës Botërore, bujqësia një nga sektorët 
më të prekur nga ndryshimet klimaterike 

Sipas raportit, rajoni duhet 
jo vetëm të adresojë barrierat 
ndaj pjesëmarrjes më të madhe 
në forcën e punës, por edhe të 
përshpejtojë konvergjencën 
ekonomike me ekonomitë më 
të përparuara të Europës. Këto 
përpjekje duhet të shoqërohen 
me tranzicion më të shpejtë 
drejt ekonomisë së gjelbër dhe 
më shumë investime për të 
rritur qëndrueshëmërinë ndaj 
fatkeqësive natyrore, ndër të 
tjera edhe në bujqësi.

“Bujqësia është një nga sek-
torët më të prekur nga thatë-
sirat, shkurtimi i stinëve dhe 
kushtet e paparashikueshme 
të motit. Rritja e mbrojtjes së 
bujqësisë nga rreziqet natyrore 

dhe përpjekjet për ta bërë atë sa 
më të qëndrueshme do i lejojë 
ekonomitë e Ballkanit Perëndi-
mor që të jenë në gjendje të va-
zhdojnë të rrisin produktivitetin 
bujqësor kundrejt ndryshimeve 
të pafavorshme klimatike dhe 
të prodhojnë në mënyrë të qën-
drueshme më shumë ushqime 
cilësore për konsum të brend-
shëm, por edhe për eksport, 
edhe drejt BE-së”, tha Natasha 
Rovo, Ekonomiste e Lartë e 
Bankës Botërore dhe një nga 
autoret kryesore të raportit. 
"Kjo kërkon përmirësim të 
politikave publike dhe investi-
meve për të nxitur përdorimin e 
gjerë të teknologjive dhe prak-
tikave inteligjente për klimën 

nga fermerët të mbështetur nga 
institucione më të forta pub-
like, të cilat janë thelbësore për 
rritjen e qëndrueshme bujqë-
sore."

 Ndërkohë që sektori i bu-
jqësisë në rajon po tkurret, ai 
vijon të mbetet shumë i rëndë-
sishëm, për shembull nëpërm-
jet punësimit në këtë sektor 
nga shtatë deri në 35 përqind 
të popullsisë në gjashtë vendet 
e rajonit. Sipas raportit, bujqë-
sia e gjelbër ofron një mundësi 
për rritjen e produktivitetit, 
konkurrencës dhe qëndruesh-
mërisë së sektorit, përmes për-
dorimit efikas të fondeve pub-
like në dispozicion, njohurive 
dhe inovacionit.

OBSH: Ndryshimi klimatik nuk është një kërcënim i largët
Drejtori i Përgjithshëm 

i Organizatës Botërore të 
Shëndetësisë (OBSH), Tedros 
Adhanom Ghebreyesus, thek-
soi se ndryshimi klimatik nuk 
është një kërcënim i largët 
dhe se ai ndikon jetët dhe 
ekosistemet.

Ghebreyesus bëri një 
vlerësim lidhur me ndryshimin 
e klimës përmes një postimi 
nga platforma e medias sociale 
X, njohur më parë si Twitter.

“Ndryshimi klimatik nuk 
është një kërcënim i largët. 
Aktualisht po realizohet, po 
ndikon jetët dhe ekosistemet. 
Të mblidhemi, të reduktojmë 
emetimet, të mbështesim qën-
drueshmërinë dhe të krijojmë 
një rrugë të vazhdueshme”, de-
klaroi Ghebreyesu.

Kreu i OBSH-së ka 
tërhequr vëmendjen se përveç 
përmbytjeve dhe zjarreve 
shkatërruese në të gjithë 

botën po përjetohen valë e 
motit të nxehtë dhe thatësira 
afatgjata.

Ghebreyesus theksoi se e 
ardhmja e botës dhe e breza-
ve të rinj varet nga këto hapa 
që do të hidhen në çështjen e 
klimës.

Kohët e fundit në të gjithë 
botën po përjetohen ngjarje 
ekstreme natyrore, ku korriku 
2023 është regjistruar si muaji 
më nxehtë deri më tani.

agroturizëm

Bujtina “Lëpushë”, atraksion agroturistik në Alpet Shqiptare
Janë disa fshatra në komu-

nën Kelmend në Malësinë e 
Madhe në qarkun e Shkodrës, 
që me ndërtimin e rrugës së re 
dhe ngritjen e bujtinave, pikave 
agroturistike, kanë filluar të viz-
itohen në masë nga turistët e 
huaj dhe ata vendas.

Për Ministrinë e Bujqësisë 
dhe Zhvillimit Rural, diversifi-
kimi i fermës është një nga pers-
pektivat më kuptimplote ekono-
mike për fshatin shqiptar, që po 
mbështetet dhe nxitet nga qever-
ia, si alternativa më e mirë për 
zhvillimin e ekonomisë lokale, 
në kushtet edhe të sipërfaqeve të 
tokës mesatarisht të vogla.

Bujtina e Paulin Nilajt në Lë-
pushë, midis Alpeve Shqiptare, 
cilësohet nga shumë turistë të huaj 
dhe vendas si një nga destinacionet 
më të kërkuara shplodhëse dhe me 
një kulinari fanstastike.

“Bujtina Lëpushë” vitet e 
fundit është përballur me një 
fluks gjithmonë e në rritje të 
vizitorëve. Me ndihmën dhe nën 
asistencën e ekspertëve të bu-
jqësisë dhe programit CoSolve 
që zbatohet nga GIZ Albania 
dhe MBZHR, Paulini mundi të 
rriste kapacitetin e kuzhinës së 
bujtinës dhe në të njëjtën kohë 
rrjedhimisht hapjen e vendeve të 
reja të punës.

Bjeshkët e Lëpushës dallojnë 
për bukuritë e veçanta natyrore. Me 
mbështetjen e AZHBR-së banorët 
e zonës po kthejnë shtëpitë e tyre 
në bujtina pritjeje që mundësojnë 
strehimin e turistëve të ndryshëm 
dhe nxisin zhvillimin e agrotur-
izmit në këtë zonë.

Janë mbi 144 investime në 
sektorin e agroturizmit, që janë 
mbështetur me grante nga pro-
grami IPARD II. Investimet 
për sektorin e agroturizmit kanë 
pasur një interes përtej pritsh-
mërive të parashikuara, ndaj ky 
sektor do të ketë vëmendje të 
shtuar në politikat mbështetëse 
të qeverisë.

Investimet në agroturizëm 
përfitojnë 50 % financim. 
Mbështetja me grante e një in-
vestimi ka impakt në formalizimin 

e sektorit dhe zhvillimin e tij.
Agroturizmi është kthyer në 

një motor zhvillimi ekonomik 
për zona shumë të thella bujqë-
sore dhe blegtorale dhe politikat 
nxitëse dhe incentivuese janë të 
orientuara sipas kërkesës dhe 
nevojës së sipërmarrësve ru-
ralë. Të dy programet që ka 
implementuar qeveria, IPARD 
dhe Programi i Mbështetjes në 
Bujqësi që prej vitit të kaluar, 
mbështesin me financime di-
versifikimin e ekonomisë së zo-
nave rurale.

Masa 7 e programit IPARD 
ka pasur si objektiv mbështetjen 
e investimeve në zonat rurale, 
me qëllim diversifikimin e 
ekonomisë rurale dhe krijimin 
e bizneseve që sjellin mundësi 
punësimi dhe përfshirje sociale.

“Ardenica” në Lushnjë, tjetër bujtinë 
e mbështetur nga AZHBR

Në kodrat e Ardenicës në 
Lushnjë, mes atraksioneve 
të kësaj zone, ndodhet bu-
jtina “Ardenica”, një tjetër 
sipërmarrje e suksesshme, e 
mbështetur nga Agjencia për 
Zhvillim Bujqësor dhe Rural, 
(AZHBR) përmes programit 
IPARD II.

Nisur si një një biznes i 
vogël familjar, “Ardenica” 
është shndërruar në destina-
cionin e preferuar të shumë 
turistëve, të cilët tërhiqen nga 
bukuritë natyrore, vlerat kultu-
rore dhe historike të kësaj zone. 
Falë mbështetjes, sipërmarrësit 
përmirësuan dhe zgjeruan ka-
pacitetet pritëse dhe akomo-
duese për vizitorët, si edhe rritën 
bashkëpunimin me fermerët për 
sigurimin e ushqimit të freskët 
nga ferma në tavolinë.

Zhvillimi i turizmit rural 
është një ndër objektivat e pro-
gramit IPARD II për të rritur 
aktivitetin ekonomik në fsha-
tra, duke dhënë impakt të drejt-
përdrejtë në rritje të punësimit 

dhe zhvillimin e ekonomisë 
familjare rurale.

AZHBR bëri të ditur se, 

vitin e fundit ka një interes të 
shtuar nga banorët e zonave 
rurale, të rinj kryesisht, por 
jo vetëm, për të bërë inves-
time të tilla. Në shumë ras-
te, modelet e agroturizmeve 
po konkurrojnë fort, duke e 
shndërruar këtë sektor nga 
më të rëndësishmit në vend 

për ndikimin në ekonominë 
lokale.

Si kombinim perfekt mes 

turizmit dhe bujqësisë, strat-
egjia e agroturizmit ka re-
zultuar e suksesshme, duke 
garantuar treg të sigurt për 
fermerët e zonave rurale, 
rritjen e ekonomisë për famil-
jet e angazhuara në punët e 
brendshme, apo të zinxhirit të 
furnizimit në këto njësi.

Ministrja Denaj takim me Shoqatën e 
Agroturizmit, nxitje për certifikimin e njësive

Zhvillimi i agroturizmit në 
zonat rurale përmes zbatimit 
të modeleve unike dhe të qën-
drueshme të biznesit, bazuar 
në vlerat natyrore, kulturore 
dhe tradicionale, duke u diver-
sifikuar nga aktivitetet tradi-
cionale të bujqësisë, është një 
nga sfidat e qeverisë.

Ministrja e Bujqësisë dhe 
Zhvillimit Rural, Anila Denaj 
u takua sot me përfaqësues të 
Shoqatës së Agroturizmit, ku 
në vëmendje ishte edhe certifi-
kimi i njësive agroturistike.

“Me Blerinën dhe Shpres-
imin, nga Shoqata e Agrotur-
izmit folëm për rëndësinë e 

këtij sektori si një model që 
përfshin të gjithë zinxhirin i 
vlerës, nga ferma në tavolinë. 
Shpreha gatishmërinë për të 
zgjeruar më tej bashkëpunimin 
me shoqatën, duke iu ardhur 
në ndihmë me nxitjen e certifi-
kimit të njësive agroturistike”, 
u shpreh Denaj.

Sipas ministres, ushqimi 
është pjesë thelbësore e ofertës 
turistike shqiptare. “Së bashku 
do të punojmë drejt rritjes së 
cilësisë së prodhimeve shq-
iptare dhe promovimit të tyre 
përmes aktiviteteve lokale e 
ndërkombëtare”, tha Denaj.

Potenciali turistik i zonave 

rurale krijon mundësi shumë 
të mira për ngritjen e sipërmar-
rjeve agroturistike, të cilat janë 
shndërruar në destinacionin e 
preferuar për turistët vendas e 
të huaj, në çdo stinë të vitit.

Investimet për sektorin e agro-
turizmit kanë pasur një interes 
përtej pritshmërive të parashi-
kuara, ndaj ky sektor do të ketë 
vëmendje të shtuar në programet 
në vijim nga qeveria, u shpreh 
ministrja Denaj, teksa vuri në 
dukje se, “sot agroturizmet , që 
janë shtrirë kudo në zonat rurale 
dhe jo vetëm, janë pasuri të mëd-
ha, që po kthehen në të ardhura 
të larta për njerëzit e fshatit.

“Verë dhe gështenja”, Rama: Panair produktesh 
e plot surpriza të tjera në Pogradec

Festa “Verë dhe gështen-
ja”, e kthyer tashmë në traditë 
në qytetin e Pogradecit, do të 
mbledhë këtë fundjavë vizitorë 
të shumtë, të cilët do të shijojnë 
produktet vendase.

Kryeministri Edi Rama ndau 
në rrjetet sociale videon promo-
vuese të këtij aktiviteti, që ka në 
fokus promovimin e produkteve 
tradicionale vendase.

“Verë dhe Gështenja, nesër 

dhe pasnesër në Pogradec në 
sheshin kryesor të qytetit. Fes-
tojmë bashkë me verë buti, 
gështenja të pjekura, muzikë 
moderne dhe popullore, panair 
produktesh e plot surpriza të 
tjera”, tha Rama.

Edhe këtë vit nuk do të mun-
gojnë tezgat në shërbim të të 
gjithë të interesuarve që dëshi-
rojnë të tregtojnë verën e tyre apo 
produkte ushqimore tradicionale.

Po ashtu, bizneseve u kri-
johet mundësia që të promo-
vojnë gatimet e tyre tradicio-
nale, punimet artizanale si 
dhe të vendosin kontakte për 
shitjen e prodhimeve të zonës 
në tregje të reja.

Prodhimi i verës mbetet një 
traditë për qytetin e Pogradecit, 
ndërsa verërat pogradecare 
në vite, kanë marrë edhe disa 
çmime ndërkombëtare.

Strategjitë për të ndërtuar një biznes të 
qëndrueshëm - RisiAlbania njofton për 
organizimin e nje serie webinaresh

Projekti RisiAlbania e ka 
shtrirë mbështetjen e saj dhe 
në sektorin e Agroturizmit

Zhvillimi i agroturizmit në 
zonat rurale përmes zbatimit 
të modeleve unike dhe të qën-
drueshme të biznesit, bazuar 
në vlerat natyrore, kulturore 
dhe tradicionale, duke u diver-
sifikuar nga aktivitetet tradi-
cionale të bujqësisë, është një 
nga sfidat e qeverisë e cila po 
bashkëpunondheme donatorët 
në këtë drejtim.

Produktet autoktone në 
agroturizëm, janë një factor 
kyc në rrugën drejt ndërtimit 
të një sistemi ushqimor të qën-
drueshëm në Shqipëri.

Pikërisht në kët drejtim por 
edhe në aspektin e elaburimit 
të factorëve të tjerë të  suksesit 

drejt turizmit të qëndrueshëm, 
janë disa nga dretimet ku është 
fokusuar puna e projektit Risi 
Albania me aktorët e këtij sek-
tori.

“ A jeni gati të ndryshoni 
qasjen e biznesit tuaj ndaj 
turizmit të qëndrueshëm? A 
dëshironi të zbuloni faktorët e 
suksesit drejt turizmit të qën-
drueshëm? Nëse jeni të gat-
shëm të merrni pjesë në një 
aventurë të re që do të transfor-
mojë mënyrën si operoni, ky 
njoftim është për ju!

Bashkohuni me ne në seri-
në e webinareve mbi turizmin 
e qëndrueshëm, ku ekspertët 
ndajnë praktikat më të mira 
dhe strategjitë për të ndërtuar 
një biznes të qëndrueshëm dhe 
të suksesshëm, duke rritur ak-

sesin në tregje me vlerë të lartë 
dhe respektuar komunitetet 
lokale.

Kjo seri webinaresh orga-
nizohet në bashkëpunim me 
HSLU Hochschule Luzern 
(HSLU), përgjatë muajve 
Tetor- Dhjetor 2023. Në linkun 
e regjistrimit do të gjeni temat 
dhe datat e sakta për secilin 
webinar.

Regjistrohuni në: https://
forms.office.com/e/HK46-
dU7nMk

Në përfundim të webinar-
eve do të pajiseni me certifi-
cate pjesëmarrjeje.

Së bashku, mund të ndër-
tojmë një të ardhme më të qën-
drueshme dhe të pasur për tur-
izmin në Shqipëri !” thekson 
në njoftimin e saj RisiAlbania.

opinion

Ekologjia e Institucioneve të Bujqësisë    (Dt. 16.10.2023)
Pse zgjodha në 

titull të shkrimit fjalën 
“ekologji”? 

Për lexuesit e rinj dhe ata 
jashtë fushës së biologjisë termi 
“Ekologji”, përbëhet nga fjala 
“Eco” e cila do të thotë shtëpi, 
habitat, pra vendi ku banojmë 
dhe fjala “Logos” që do të thotë 
shkencë, studim. Pra ekologjia 
merret me studimin se si janë 
vendosur objektet në kohë dhe 
në hapsirë në shtëpinë tonë dhe 
marrëdhëniet mes tyre.

Sot p.sh. këkojmë ekspert-
izë për “ mobilimin” e shtëpisë, 
ftojmë ato që quhen ekspertë të 
“arredimit të shtëpisë”. Shtëpia 
ka shumë orendi dhe pajisje. 
Vendosja e tyre në vendet e 
duhura, sa më praktike në për-
dorim dhe me sa më shije este-
tike, duke përfshirë edhe ngjyrat 
e mureve, krijon ekologjinë e 

shtëpisë sonë. Kur e gjithë shtë-
pia jonë (pra Eko-ja jonë) është 
harmonike, ne kemi krijuar një 
tjetër ekologji, “Ekologjinë 
tonë shpirtërore”.

Një reformë në institucionet 
në fushën të ekonomisë është e 
realizuar me sukses, kur të gjitha 
pjesët përbërëse të saj janë ven-
dosur të menduara mirë, si në 
kohë edhe në hapësirë.

Këtë hyrje sqaruese e bëra 
për lexuesin e zakonshëm dhe 
jo për eliten intelektuale, e cila 
e ka të qartë këtë formulim.

Ekologjia bujqësore është 
shumë e gjerë. Ajo në kuptimin 
më të plotë nuk nënkupton 
vetëm klimën, por shumë më 
gjerë. Nën “çatinë” e shtëpisë 
së madhe të bujqësisë, janë 
shumë elementë si,

• toka,
• ujrat,
• bimët e kultivuara, 
• pyjet e kullotat, blegtoria,
• biodiversiteti, (larmi bi-

ologjike)
• urbanistika,
• infrastruktura ujitjes dhe 

kullimit
• shoqëria, 
• njerëzit e një komuniteti
• Institucionet e edukimit 

profesional
• si dhe institucionet e bu-

jqësisë
Shpesh në të folurit e përdit-

shëm përdorim një termin 
“Klimë”. Themi p.sh., nuk 
është klima e mirë e biznesit, 
këtu ose atje nuk është klima 
e mirë e bashkëpunimit, këtu 
ose atje nuk është klima e mirë 
politike ose klima sociale.

Tani le të vijmë më konkre-
tisht te tema jonë “Ekologjia e 
institucioneve të bujqësisë”, si 
janë ndërtuar pjesët e saj dhe si 
funksionojnë ato?

Së pari për të analizuar 
klimën, pra ekologjike në këto 
institucione, do na duhet të 
përmendim se cilat janë pjesët 
përbërëse të këtij sistemi.

Ato janë:
• Ministria e Bujqësisë,
• Universiteti Bujqësor,
• Qendrat e Transferimit 

të Teknologjive Bujqësore 
(QTTB-të) të cilat janë pesë 
të tilla. Këto janë në Shkodër, 
Vlorë, Fushë-Krujë, Korçë. 
Stafi i këtyre qendrave për-
bëhët nga 152 persona, nga 
të cilët 97 persona janë staf 
teknik (burimi: MARD, 2020 ). 
Këto qendra kanë në përdorim 

400 ha tokë, të 
cilën e përdorin 
për qëllime eks-
perimetale. (Bu-
rimi T.Dishnica, 
.Shytaj 2013)

• Agjensitë 
Rajonale të Ek-
stensionit Bu-
jqësor (AREB). 
Ato janë katër, 
nga një në çdo 
Rajon. Në total 
janë katër zyra të 
AREB-ve, të cilat 
kanë një personel 
prej 261 punon-

jësish e specialistë teknikë. 
• Zyrat e Bujqësisë në rrethet 

e qarqeve përkatëse.
• Instituti i Sigurisë Ushqi-

more dhe Veterinarisë (ISUV),
• Autoriteti Kombëtar i Ush-

qimit (AKU), 
• Zyrat e politikave bujqë-

sore nëpër bashkitë e vendit,
• Zyrat me ekspertët e pyll-

tarisë, të cilët janë tkurrur 
shumë, krahasuar me vite më 
parë,

• Zyra e zëvendëskryetarëve 
në 61 të bashkitë e vendit, të 
cilët mbulojnë bujqësinë dhe 
zhvillimin rural,

• Shoqatat jo qeveritare 
(OJQ) dhe jo fitim prurëse, 
(OJF), të cilat kryejnë veprim-
taritë e tyre në bujqësinë dhe 
zhvillimin rural,

• Shkollat e Mesme Bujqë-
sore,

• Tregtarët e inputeve, me 
ekspertët e tyre të këshillimit,

• Pikat e grumbullimit
• Pikat e shitjeve të produk-

teve bujqësore
• Industrinë përpunuese të 

frutave, perimeve, ullirit, rrush-
it, produkteve të qumështit e 
ndonjë tjetër.

Në këtë shkrim, nuk do të 
analizojmë të gjithë elementët 
institucioneve të bujqësisë, por 
“ekologjinë, klimën brenda kër-
kimit dhe këshillimit bujqësor”.

Përvoja e deritanishme 
tregon se këto institucione, 
megjithë qëllimin e mirë gjatë 
reformimit të tyre, ata nuk janë 
vendosur në harmoni me njëri-
tjetrin.

Mungesa e harmonizimit 
shihet si në organizimin brenda 
secilit institucion, ashtu edhe 
bashkëveprimi institucional 
mes tyre.

Natyrisht unë që po shkruaj 

këto radhë, nuk mund të bëj i 
vetëm këtë analizë, sepse ajo 
është shumëdisiplinore, por nga 
përvoja e gjatë agronomike, dhe 
nga kontaktet me shumë qarqe 
mund të rreshtoj disa mangësi 
që mendoj se hap pas hapi 
duhen korrigjuar. Kjo trajtesë 
bëhet thjeshtë për të nxitur një 
punë studimore ku të pëfshihen 
ekspertë të fushave të ndryshme 
të ekspertizës.

• Shkenca dhe teknologjitë 
e reja shikohen vetëm në fer-
mat e mëdha, por jo në fermat 
e mesme dhe të vogla. Fermat 
tona bujqësore dhe blegtorale, 
përdorin me pak shkencë e 
teknologji të kohës. Përfundi-
met e punës kërkimore, ose vi-
jnë shumë vonë në nivel ferme, 
ose nuk vijnë fare Konkretisht:

• Të ushqyerit e tokës dhe 
të bimëve me plehra dhe har-
monizues.

Këtë praktikë kryesore 
agronomike fermat nuk e bëjnë 
bazuar në analizat, as të tokës, 
se çfarë lëndësh ushqyese toka 
ka; dhe çfarë i mungon që të 
ushqejë bimët për atë sasi pro-
dhimi që kemi planifikuar të 
marrim dhe çfarë lloje plehrash 
duhet t’i shtojmë dhe në çfarë 
sasie na duhet t’i ofrojmë ato 
tokës dhe bimëve. Mungesa e 
këtij informacioni na lejon të 
gabojmë; ose tokës dhe bimëve 
do t’u hedhim tepricë plehrash 
duke rënduar koston e prodhim-
it dhe të mjedisit me mbetjen 
kimike, ose do t’u afrojmë ush-
qyes me pakicë dhe do marim 
më pak prodhim.

Po në lidhje me tokën, 
fermerët nuk e kotrollojnë 
sistematikisht përqendrimin e 
kriprave në tokë. Ky përqen-
drim është në ndryshim të vazh-
dueshëm si nga prania e reshjeve 
dhe ujitjeve, ashtu edhe nga sa-
sia e plehrave që i kemi ofruar 
tokës dhe bimëve.

Edhe reaksioni i tokës (PH), 
i cili ka dinamizmin e tij, nuk 
matet

Kur themi se të ushqyerit 
e tokës dhe të bimëve nuk e 
bazojmë në analiza, kjo fat-
keqësisht ndodh në 90-95 % të 
fermerëve.

• Mbrojtja e bimëve nga 
sëmundjet dhe dëmtuesit.

Kjo praktikë agronomike 
shumë e rëndësishme, ende nuk 
bazohet në analizat fitosanitare 
të tokës dhe bimëve.

Prognozë-sinjalizimi nuk 
bëhet me aparaturat moderne 
eletronike dhe me programet 
kompjuterike, ashtu siç ve-
projnë sot gjerësisht vendet e 
tjera europiane. Prognozimi 
i sëmundjeve dhe dëmtuesve 
duhet të na kujtojë prognozimin 
e motit. Ashtu siç na ndihmon 
parashikimi me saktësi i motit, 
kështu na ndihmojnë edhe pro-
gramet e prognozimit të rrezikut 
nga sëmundjet dhe dëmtuesit në 
bujqësi dhe marrjen në kohë të 
masave mbrojtëse

• Shërbimi këshillimor në 
bujqësi dhe blegtori

Është përkeqësuar si pasojë 

e vjetërimit të stafeve, mung-
esës së logjistikës dhe nga zënia 
e kohës së punës së ekspertëve 
me punë organizative ose ad-
ministrative, jashtë detyrave 
të tyre funksionale. Shërbimi 
këshillimor publik është larg 
fermerëve të mesëm dhe shumë 
larg fermerëve të vegjël. Numri 
i ekspetëve në shërbim është 
akoma i vogël. 

• Qendrat e transformimit 
të Teknologjive Bujqësore 
(QTTB-të)

Kanë stafe të vjetër, kanë 
buxhete mbijetese, mungesë 
logjistike dhe pa objektiva të 
matëshme, sektorët shkencorë 
jo gjithmonë funksionojnë, 
laboratorë ku mungojnë shumë 
materiale pune.

• Dixhitalizimi në bujqësi
Ndonëse Shqipëria konsid-

erohet ndër vendet më të dex-
hitalizuara, kjo përparësi mod-
erne, në praktikat bujqësore, 
ende është në hapat fillestare. 
Kjo dobësi fillon qysh në Uni-
versitetin Bujqësor, ku ende 
dexhitalizimi nuk ka tërhequr 
studentë në teza e doktorata. 
Shumë stacione elektronike 
moti nuk janë në funksion, 
ose aty ku janë në punë, të 
dhënat e tyre nuk përdoren 
për drejtimin e prodhimit mbi 
baza shkencore.

Portali i ri në ndihmë të 
fermerit i ngritur nga Ministria 
e Bujqësisë, është një hap i mirë 
përpara, por këto duhet të për-
shtaten për fermerët nga QTTB-
të zonale dhe nga AREB-et e 
Qarqeve. Këto institucione nuk 
kanë kapacitetet për të mbajtur 
në funksion websitet ose faqet e 
rrjeteve sociale, si mjete komu-
nikimi me fermerët dhe shër-
bimin këshillimor.

• Teknologjitë e blerta 
(green technology)

• Përmendim disa elementë 
të këtyre teknologjive të cilat 
ende nuk janë praktikë e zakon-
shme bujqësore.

• Shtimi i kultivarëve rez-
istentë ndaj sëmundjeve në 
vreshta dhe mollë, kompostimi 
i mbetjeve organike, shtimi i 
shpejtë i sipërfaqes së mbjellë 
me bimë për plehërim të blertë, 
përdorimi i energjisë diellore në 
teknikat e prodhimit, përdorim-
in gjërësisht të fararave vendëse 
të bimëve dhe racat vendëse të 
kafshëve etj. Këto teknologji i 
janë lënë spontanitetit dhe nuk 
ka objektiva të matshme, dhe 
politika mbështetëse financiare 
në nxitjen e tyre.

• Shkollat e Mesme Bu-
jqësore duhen shtuar edhe në 
rajonet ku ato mungojnë. Ato 
duhen modernizuar për të për-
gatitur teknikë të mesëm, të aftë 
të drejtojnë e menaxhojnë fer-
mën dhe agroturizmin bazuar 
në konceptet e ekonomisë së 
blertë.

• Pushteti lokal nuk mban 
lidhje të ngushta me institucio-
net shkencore dhe të këshil-
limit që veprorjnë në territorin 
e tyre.

Sheshet e reja të ndërtuara 

para çdo bashkie, nuk po gjel-
bërojnë nga tregjet bujqësore 
dhe nga panairet e produkteve 
bujqësore.

 
Çfarë mendoj se duhet 

të bëjmë për përmirësimin e 
gjendjes aktuale në secilin in-
stitucion bujqësor?

• Mendoj se na duhet një 
skanim i të gjitha institucioneve 
të bujqësisë, me synimin që të 
ruajmë ato pjesë që po funsion-
ojnë mirë dhe të korigjojmë ato 
ingranazhe, të cilët nuk funk-
sionojnë dhe pengojnë ecurinë 
normale të punëve.

Pra, lind nevoja e rishikimit 
të strukturës së institucioneve 
të bujqësisë, për të përmirë-
suar ekologjinë, pra klimën e 
bashkëveprimit mes tyre në 
funksion të prodhimit në fermë 
dhe marketingut të produkteve 
bujqësore, paralelisht me prob-
lemet mjedisore dhe larminë 
biologjike.

• Na duhet një studim, i 
cili të na qartësojë raportet 
mes sistemeve të bujqësisë që 
ne praktikojmë. Ende nuk e 
dimë saktë se sa përqind zënë 
bujqësia konvencionale, bu-
jqësia e integruar, bujqësia me 
përdorimin e pakët të inputeve, 
bujqësia natyrale dhe sa përqind 
menaxhohet sipas standardit 
Global - GAP dhe standartid 
biologjik.

Mendoj se na duhet të 
hartojmë një ligj më të plotë 
për shkencën bujqësore sipas 
niveleve të saj

As “Urdhëri i Agronomit” 
nuk funksionon në Shqipëri.

Pas kësaj analize studimore 
të secilit institucion, mund 
të drejtojmë punën për ecjen 
më shpejt drejt bujqësisë së 
blertë, e cila zhvillohet brenda 
e një ekonomie të blertë (Green 
economy)

Mendoj se bujqësia jonë 
është bërë gjithnjë e më kom-
plekse, prandaj na duhet të 
bëjmë analiza më të thella për 
punën e bërë deri tani, që të jemi 
më të qartë me perspektivën; të 
paktën pesë dhe dhjetë viteve 
që vijnë. Strategjitë e zbatuara, 
shpesh harrohen atje në libra e 
broshura, ku janë të shkruara 
dhe nuk ndiqet zbatimi i tyre si 
një udhëzues praktik.

Analizat më të thelluara men-
doj se mund të realizohen në dy 
faza.

Faza e parë, të fillojë me 
analizat më të thella vjetore për 
bimët kryesore.

Psh. “Perimet, 2023”, “Pem-
taria, 2023”, “Bimët mjeksore, 
2023”, “Ulliri 2023”. Le të fil-
lohet kjo analizë me një ose dy 
nga bimë kryesore.

Në këto analiza të thelluara 
të flitet që nga toka, farërat dhe 
fidanat, teknologjia, marketingu, 
shkenca dhe këshillimi.

Në këto analiza të përfshi-
hen ekspertët më të mirë dhe 
fermerët më me rezultate shumë 
të mira. Këto analiza do të na 
ndihmojnë t’i njohim problemet 
në tërësinë e tyre. Kjo na lejon të 

rendisin përparësitë.
Faza e dytë, le të pasohet 

nga një kongres për bujqësinë, 
i cili mund të zhvillohej në 
tre ditë, ku të trajtoheshin në 
thellësi të gjitha sektorët e bu-
jqësisë dhe zhvillimit rural.

Punimet e këtij kongresi të 
botoheshin në një libër, i cili 
mund të ishte një udhëzues për 
veprim.

Një veprimtari e tillë e mad-
he tred itore është bërë vetëm 
në vitin 1975. Prezantimet e 
kësaj konference kombëtare 
për bujqësinë u botuan në një 
libër me 808 faqe, dhe shumë 
nga ato studime janë aktuale 
edhe sot. Mendoj se pjesën sa-
siore bujqësia jonë e ka kaluar. 
Na duhet të bëjmë studime më 
të thella për të parashikuar më 
qartë të ardhmen.

Kërkesat ndaj një ushqimi 
të sigurtë dhe të shëndetshëm, 
ndaj një mjedisi të shëndet-
shëm, përshtatja ndaj fenom-
eneve dëmprurëse gjithnjë e më 
të shpeshta të ngrohjes globale, 
nuk mund të përballohen me 
takime të zakonshme, me vroj-
time të zakonshme, me e vizita 
ditore nëpër ferma, por vetëm 
me studime të thelluara nga se-
cili institucion i bujqësisë.

Nëse do ta ribënim këtë 
skanim të funksionimit të in-
stitucioneve të bujqësisë, do 
të përmirësonim shumë atë që 
në titull e quajtëm “ekologjia 
e institucionale e bujqësisë” 
dhe do të përmirësonim 
klimën e bashkëpunimit 
mes institucioneve.

Për t’i bërë të njohura si 
mangësitë dhe sukseset, na mun-
gon ende një mendje e fuqishme 
bujqësore. Nëse medja elek-
tronike është më e pranishme 
pranë bujqësisë, ajo e shkruar 
nuk ekziston fare për bujqësinë, 
blegtorinë dhe pyjet.

Fillimi i ribotimit të revistës 
Bujqësia Shqiptare, i Buletinit të 
Shkencave Bujqësore dhe disa 
revistave që dikur i botonin in-
stitutet shkencore të para viteve 
1990, do të shumëfishonin in-
formacionin për fermerët. 

Videot profesionale, do 
të ishin një ndihmë e madhe 
për shërbimin këshillimor dhe 
vetë fermerët. Është koha të 
shmangim këshillimin amator 
dhe të pacertifikuar që po sun-
don kudo në rrjetet sociale.

Mendoj se duhet menduar 
për ringritjen e Qendrës së In-
formacionit Bujqësor. Kemi 
shumë institute që prodhojnë të 
dhëna, por nuk kemi një insti-
tucion qendror që t’i përpunojë 
dhe të shpërndajë ato.

Së fundi; që pranë Ministrisë 
së Bujqësisë edhe në Bashkive 
të mëdha do të ishte e dobishme 
të ngriheshin “Grupet e Special-
istëve për Konsultime”, një fo-
rum ky i përbërë me këshilltarë 
të pavarur.

Bujqësia jonë është në prag 
të një hopi të ri zhvillimi. Mes 
të tjerave bumi turistik na dety-
ron të ecim më shpejt në të dy 
shinat: në rritjen e volumit të 
produkteve bujqësore dhe në 
rritjen e standardeve të cilësisë. 
Sidomos rritja standadeve të 
cilësisë do të na rrisë forcën e 
konkurrueshmërisë në këtë treg 
të hapur global dhe agresiv.

Prof. Ass. Dr. Enver Isufi
Agronom në Mbrojtjen e Bimëve dhe Bujqësinë Biologjike

Deda: AKU, platformë bashkërendimi 
për sigurinë ushqimore

Platforma e bashkërendimit 
me autoritet e linjës për siguri-
në ushqimore synon të rrisë an-
gazhimin dhe ndërgjegjësimin 
e strukturave në të gjitha nive-
let për rritjen e sigurisë ush-
qimore në të gjithë zinxhirin 
ushqimor.

Përfaqësuesit e institucio-
neve të linjës zhvilluan takimin 
mbi platformën e Bashkëren-
dimit të Sigurisë Ushqimore, 
ku morën pjesë zv/ministri i 
Bujqësisë dhe Zhvillimit Ru-
ral, Arian Jaupllari, bashkë me 
kryetarët e bashkive dhe drej-
toreshën e Autoritetit Kom-
bëtar të Ushqimit, Jeta Deda, 
drejtorin e AKVMB, Rolandi 
Meçe dhe prefekten e qarkut 
Shkodër  Majlinda Angoni.

Në këtë takim merrnin 
pjesë edhe drejtorët e Policisë 
së Qarkut, Policisë kufitare 
dhe Tatimeve, ku u diskutua 

gjerësisht për bashkëpunimin 
dhe bashkërendimin e struk-
turave për garantimin e sig-

urisë ushqimore dhe ndërtimin 
e programeve të përbashkëta 
ndërgjegjësimi për fermerët, 
operatorët e biznesit ushqimor 
dhe peshkatarët.

Gjithashtu në takim u shtruan 
çështje të rëndësishme për fuq-
izimin e sektorit të bujqësisë, si 

formalizimi, projektet e ujitje-
kullimit, menaxhimin i tokës, 
aksesi në tregjet bujqësore dhe 
markatat e peshkut, shëndeti i 
bimëve dhe i kafshëve, etj.

Ines Muçostepa, presi-
dente e Unionit të Dhomave 
të Tregtisë në Shqipëri, tha 
se, “ecuria e biznesit rajonal i 

përgjigjet zhvillimeve politike, 
gjatë proceseve të Berlinit si 
një stimul tjetër i Ballkanit 
Perëndimor për t’u bashkuar 
në BE”.

Duke marrë fjalën në Foru-
min e Ministrave të Ekonomisë 
me titull, “Tregu i përbashkët 
rajonal – një hap drejt Tregut 
Unik të BE”, ajo shprehu 
mirënjohje për kryeministrin 
Rama që ka marrë iniciativën 
për këtë forum kaq të rëndë-
sishëm biznesi, që organizohet 
në Tiranë, në kuadrin e Pro-
cesit të Berlinit.

“Shifra e lartë e kom-
panive nga vendet e rajonit 
dhe vetë BE-ja është fakt, 
tregon se sektori i biznesit ka 
një objektiv të përbashkët për 
të gjithë ne. Projekti europian 
është një projekt me fokus, 
begatia për Ballkanin Perën-
dimor është begati për BE”, 
tha Muçostepa.

Sot, vijoi ajo, bashkë me 
MEDAF grupin e rëndësishëm 
të biznesit francez, ne do të 
firmosim memorandumin e 
bashkëpunimit, ku shprehim 
interesin e përbashkët për 
bashkëpunim.

Ajo solli në vëmendje se 

pandemia COVID, situata en-
ergjetike dhe lufta në Ukrai-
në e kanë kufizuar mundësitë 
për bashkëpunim në tregjet e 

përbashkëta.
“Struktura e bashkëpunimit 

mes BE dhe BP duhet forcuar 
më tej përpara anëtarësimit 
të plotë i cili ka të bëjë me 
pjesën e zgjerimit. Në rajonin 
tonë kemi potenciale të pasura 
me burime natyrore që kri-
jojnë mundësi për investime 
të reja, duke pasur parasysh se 
BE, është një nga investitorët 
kryesorë në BP. Ekonomitë 
tona kanë nevojë për t’u kup-
tuar më mirë nga partnerët 
europianë që të kenë kredibi-
litetin e duhur për sa i takon 
këndvështrimit europian”, tha 
Muçostepa.

Sipas saj, më shumë se 6 
mijë kompani nga kompanitë 

tona kanë plotësuar standardet 
më të rëndësishme dhe janë 
gati për të qenë pjesë e tregut 
të përbashkët europian. Për 
kompanitë e BP është e rëndë-
sishme që të hiqen barrierat në 
biznes me BE, duke i dhënë 
akses të plotë në tregun BE.

“Një tjetër mekanizëm i 
rëndësishëm që BP 6 është 
duke zbatuar, është fondi për 
bashkëpunim rajonal, i cili 
mbështet përpjekjet rajonale 
për përmirësimin e cilësisë të 
arsimit profesional me qël-
lim përgatitjen e të rinjve për 
mundësi punësimi. Dua të për-
shëndes qeverinë gjermane për 
mbështetjen në këtë drejtim që 
na ka akorduar 64.3 milionë 

euro si dhe qeverinë e Zvicrës 
që ka financuar 10 milionë 
euro për këtë qëllim”, theksoi 
Muçostepa.

“Përmirësimi i bash-
këpunimit rajonal është një nga 
sfidat kryesore për të gjithë ne 
për t’i kapërcyer, ne nuk do të 
ishim konkurrues në treg nëse 
nuk do të shtonim përpjekjet 
drejt digjitalizimit dhe heqjes 
së pengesave të BP, por nga 
nga tjetër ne duhet të kemi një 
rrugë të besueshme drejt poli-
tikave të BE dhe tregut të për-
bashkët.

E ardhmja e BP është në BE 
dhe së shpejti shpresojmë të 
kemi lajme të mira për bizneset 
tona”, tha Muçostepa.

Zv.ministri Kristo: Shqipëria, reforma 
ambicioze për zhvillimin e peshkimit

Konferenca e nivelit të 
lartë mbi peshkimin dhe 
akuakulturën që u zhvillua 
në Maltë, solli një hap më 
pranë, sfidat e së ardhmes ku 
qëndrueshmëria mjedisore, 
ekonomike dhe sociale, do të 
nxisin zhvillimin e sektorit në 
Mesdhe.

Të pranishëm në këtë kon-
ferencë ishin zv/ministri i 
Bujqësisë dhe Zhvillimit Ru-

ral, Roland Kristo në cilësinë 
e presidentit të Komisionit të 
Përgjithshëm të Peshkimit për 
Mesdheun, (GFCM) dhe Ar-
ian Palluqi, këshilltar i minis-
trit si përfaqësues i MBZHR, 
teksa eventi “MedFish4Ever”, 
mblodhi së bashku zyrtarë të 
nivelit të lartë nga 20 vende, 
gjithashtu peshkatarë, fermerë 
peshku, shkencëtarë, menax-
herë, organizata të shoqërisë 
civile dhe ekspertë të tjerë për 

të vëzhguar gjendjen e sektorit 
vital të peshkimit dhe akuakul-
turës dhe për të rënë dakord 
për veprime të reja transfor-
muese drejt një të ardhmeje të 
qëndrueshme.

Veprimtaria, e organizuar 
nga qeveria e Maltës dhe e 
organizuar nga Komisioni i 
Përgjithshëm i Peshkimit për 
Mesdheun (GFCM) së bashku 
me Bashkimin Evropian, u 

fokusua në progresin që është 
bërë dhe nevojën për zgjidhje 
të reja për të adresuar sfidat 
që janë shfaqur që nga koha 
e nënshkrimit të Deklaratës 
Ministrore të MedFish4Ever 
2017.

Kristo tha se, “deklarata 
“MedFish4Ever” u nënshkrua 
nga qeveria shqiptare në 2017 
dhe ka qenë një gur themeli 
për të vepruar në nivele të 
ndryshme”.

Zv.ministri vuri në dukje 
se, në nivel kombëtar, Shq-
ipëria ka vënë në lëvizje re-
forma ambicioze, ligjërisht 
dhe teknikisht, duke përditë-
suar ligjet dhe rregulloret tona 
për peshkimin, duke i përa-
fruar ato me rekomandimet 
e GFCM siç parashikohet në 
deklaratë.

Kristo bëri të ditur se, 
në dritën e kësaj, gjatë ses-

ionit më të fundit të 
Komitetit të Përputh-
shmërisë te GFCM, 
në maj 2023, Shq-
ipëria u promovua 
nga kategoria 2 e 
përputhshmërisë në 
kategorinë 1 të për-
puthshmërisë.

“Ministria e Bu-
jqësisë dhe Zhvil-
limit Rural do të vi-
jojë bashkëpunimin 
e mirë në kuadër të 
kësaj deklaratë, për 
të siguruar zhvil-
limin e sektorit të 

peshkimit dhe akuakulturës së 
qëndrueshme në vendin tonë”, 
deklaroi zv.ministri, teksa e 
cilësoi marrëveshjen rajonale 
të një rëndësie të veçantë 
vendeve mesdhetare, që ven-
dos një vizion dhjetëvjeçar 
drejt qëndrueshmërisë dhe 
mirëqenies së sektorit të pesh-
kimit dhe akuakulturës, si dhe 
ruajtjen e ekosistemeve të 
çmuara detare mesdhetare dhe 
shërbimeve që ato ofrojnë.

Nga një vëzhgim dhe 
analizë e disa fermave të vog-
la të gjedhit me rreth 10-15 
krerë, u evidentuan disa prob-
leme të cilat janë të lidhura 
ngushtësisht me strehimin e 
papërshtatshëm, mungesën e 
lëvizjes së kafshëve, të ush-
qyerit e pamjaftueshëm dhe të 
pabalancuar, higjienën, riprod-
himin e prodhimin. 

Më konkretisht fermat e 
marra në analizë përgjithësisht 
nuk kanë kapacitetin e duhur 
për strehim, stallat janë të vog-
la, të paventiluara, me shtrat të 
papërshtatshëm (përgjithësisht 
i shkurtër). Grazhdi i lopëve 
është i papërshtatshëm shpesh 
i ngushtë dhe i pamjaftueshëm 
për ushqimin individual të çdo 
lope. 

Në shumicën e rasteve mun-

ABA online një risi digjitale në ndihmë të fermerit

gon padoku i cili do të mundë-
sonte lëvizjen e kafshëve dhe 
përmirësimin e shumë param-
etrave të përformancës së tyre 
e veçanërisht riprodhimit. Të 
ushqyerit shpesh është i njëan-
shëm, silazhi i misrit sigurohet 
vetëm për gjashtë muaj dhe 
nuk përbën një ushqim gjithëv-
jetor për tufën. Ka mangësi në 
rritjen e mëshqerrave pasi nuk 
ndiqet protokolli për të reali-
zuar ndërzimin e parë si kom-
binim i moshës 14 muaj dhe 
peshës rreth 350 kg. 

Pirja e ujit realizohet 
përmes enëve të papërshtat-
shme, me mundësi të kufizuara 
për pastrim duke u bërë shkas 
për shfaqjen e sëmundjeve 
bakteriale në fermë. Fermeri 
nuk merr pjesë në vendimmar-
rje përsa i përket riprodhimit e 

përmirësimit racor, ka raste kur 
mungon mbajtja e shënimeve, 
nuk njihet materiali i përdorur 
për inseminim si dhe në ndonjë 
rast as raca e përdorur. 

Shfaqen probleme me një 
servis periodë (periudha nga 
pjellja deri në inseminimin 
fekondues ose barrësues) të 
zgjatur, duke sjellë humbje të 
konsiderueshme në fermë. 

Krahas përpjekjeve që 
kushtohen për higjenën, ende 
ka probleme që lidhen me 
pastërtinë dhe higjenën e stal-
lave, të kafshëve si dhe mos 
respektimin siç duhet të prak-
tikave të mjeljes.

Për të mësuar më shumë 
për Rekomandimet për 
përmirësim, shfletoni abaon-
line.al (Rubrika Teknologjia e 
Prodhimit/ Blegtori/ Gjedhi) 

Muçostepa: E rëndësishme të hiqen barrierat 
në biznes me Bashkimin Evropian

(Vijon në faqen 14)

këndi i ekspertit

Krahina e Oparit - Vatër e origjinës së shumë specieve bimore
Përgatitur nga Prof. As. Dr. Eqrem Meçollari

(Vijon nga gazeta nr. 469)

Krahina e Oparit ka shumë 
pyje ku ndodhen shumë lloje 
të ndryshme drurësh, nga 
pyjet e ahut, lisit (Dushkut), 
pishës, bredhit, panjës, rrobul-
lit, shparthit, mëllëzës, bungës 
etj., të cilat gjenden aty që në 
lashtësi dhe janë vendase, duke 
e bërë kështu krahinën si një 
nga vatrat e origjinës së tyre.  

Ahu (Fagus sylvatica). Në 
Opar është nga drurët më të 

përhapur dhe formon pyje të 
gjera në lartësitë 800-2000 
metra mbi nivelin e detit, si 
në Sherë, pyjet e Kurorës, 
Gjergjevicës, Bofjes, Dusharit 
etj. Druri arrin lartësitë deri 50 
metra dhe trashësi trungu deri 2 
metra. Druri përdoret kryesisht 
për dru zjarri, qymyr druri, për 
vegla dhe objekte të ndryshme. 
Gjethet duke i prerë së bashku 
me degëzat e holla përdoren 
për zaire për dimër për bagëti-
në sidomos për dhitë.

Panja e malit (Acer pseu-
doplatanis). Në Opar takohet 
në pyjet e zonës së ahut dhe 
rrallë në ato të dushkut, në 
lartësitë 800-1800 m mbi nive-
lin e detit. Në pyllin e madh të 
Gurrë-Mujasit gjendet një vend 
që quhet Bregu u panjave. Dru 
i bukur që rritet 35-40 m lartësi 
dhe trungu me diameter 2-2.5 
m. Druri i bardhë përdoret për 
figurina, orendi shtëpiake.

Panja fletëgjërë (Acer ob-
tusatum). Në Opar takohet më 
dëndur në pyjet e përzier të zo-
nës së dushkut dhe më pak në 
ato të zonës së ngrohtë të ahut, 
në lartësitë 500-1600 metra 
nga niveli i detit. Bima arrin 
lartësi 15-20 metra.

Krekëza fletëmadhe (Acer 
campestre). Në Opar takohet 
në pyjet fletore dhe ledhe e 
djerrina përreth fshatrave deri 
në lartësitë 1200 metra. Pema 
një dru i vogël me majë të dën-
dur të rrumbullakët që arrin 
lartësi 10-15 metra e trashësi 
trungu deri 50 cm. Druri për-
doret për punime të holla. 
Gjethet konsumohen nga kaf-
shët gjatë dimrit.

Ashja (Ilex aquifolium). 
Quhet dhe gjëmb ujku ose 
gjëmb ariu. Në Opar gjendet 
nga pak në pyjet e zonës së 
dushkut dhe të ahut në lartësi 
900-1600 metra mbi nivelin 
e detit. Gjendet sidomos në 
pyjet e Bofjes dhe Dusharit. 
Dru i vogël me lartësi 6-7 (10) 
metra, që qëndron vazhdimisht 
i gjelbër. Përdoret si bimë zbu-

kuruese. Druri shërben për bas-
tunë e orendi speciale, ndërsa 
gjethet përdoren për qëllime 
mjekësore.

Bliri fletësërmtë (Tilia to-
mentosa). Takohet në shpatet 
e maleve në Opar në lartësitë 
deri 1300 metra nga niveli i 

detit. Bima zhvillon një kurorë 
të dendur dhe arrin lartësinë 25-
30 metra. Lulja e tij shërben si 
bimë mjekësore për përgatitje 
çajrash ndërsa druri shërben 
për mobilje të lehta dhe veshje 
të brendshme.

Shkoza e bardhë (Carpinus 
betulus). Në krahinën e Oparit 
gjëndet në Moglicë, pyllin e 
Tudasit e ndonjë vend tjetër. 
Druri rritet deri 20 metra lartësi 
dhe 60-80 cm diameter i trung-
ut. Ka përdorim të gjithanshëm 
në zdrukthtari.

Bungëbuta (Quercus pu-
bescens). Takohet gjithkund 
në Opar në pllajat e kodrinave 
dhe të maleve në lartësitë deri 
1100 metra mbi nivelin e detit. 
Druri arrin lartësi 18-20 metra. 
Një kodër mbi fshatin Zerec në 
Oparin e Poshtëm thirret “Bun-
ga e Zerecit” (ku me sa duket 
ka patur shumë drurë të kësaj 
specie). Aty ka qenë dhe një 
kishë e fisit të Muzakajve dhe 
ku sipas Gjon Muzakës janë 
varrosur paraardhësit e tyre. 
Druri përdoret për të përgatitur 
objekte që kërkojnë dru të fortë. 
Gjethet përdoren për ushqimin 
e bagëtisë gjatë dimrit.

Shpardhi (Querscus Frai-
netto). Ky dru gjendet në Opar 
sidomos në Bakullin e Osojës, 
i cili është shpallur Monument 
Natyre. Bima arrin lartësi 35-
40  metra dhe trashësi trungu 
80-90 cm. Druri përdoret për 
shtylla e tranversa dhe për-
gatitjen e veglave bujqësore. 
Gjethet dhe lendet e tij përdo-
ren për ushqimin e bagëtive.

Plepi i egër. (Populus trem-
ula). Në Opar takohet në pyje 
ose rrëzë tyre, nëpër përrenj 
ose shpate apo shkëmbinj deri 
në lartësinë 2000 metra mbi 
nivelin e detit. Rritet zakon-
isht në lartësi 10-15 metra por 
që mund të shkojë dhe deri 30 
metra, ka ngjyrën e lëvores së 
trungut hiri të errët dhe degëzat 
ngjyrë ulliri me lenticela. Për-
doret për përgatitjen e ambal-
lazheve të ndryshme (arka, ko-

sha) dhe shkrepseve.

Vidhi (Ulmus foliacea). Në 
Opar ky lloj druri gjendet në 
buzë ujrash e rrëzë pyjeve deri 
në 1500-1600 metra lartësi mbi 
det. Pema është një dru i bukur 
që rritet 30-40 metra lartësi dhe 
trungu me trashësi 80-150 cm. 
Druri i tij përdoret për karroca 
dhe mobilje e orendi zbuku-
rimi. Gjethet përdoren për ush-
qimin e bagëtisë ndërsa goglat 
për industrinë e lëkurëve si 
regjës.

Bredhi i bardhë (Abies 
alba). Druri më i bukur i vendit 
tonë. Takohet shpesh në zonën 
e ahut në grumbuj dhe pyje 
të përzjerë me ah në lartësitë 
1000-1650 m mbi nivelin e 
detit në ahishtet e Gorës dhe 
Oparit, si në Bofje, Sherë, Pyl-
lin e Gjergjevicës, Pasha Tepe 
dhe pyje të veçanta si Plepshta 
dhe pyjet e rinj në Mogilë. 
Druri rritet 40-50 m lartësi dhe 
2 m diametri i trungut. Përdoret 
në mobileri dhe ndërtim si ma-
terial i lehtë.

Pisha e zezë (Pinus nigra). 
Një nga drurët më të përhapur 
në vendin tonë. Takohet në 
nënzonën e ftohtë të dushqeve 
dhe nënzonën e ngrohtë të ahut 
dhe bredhave mesdhetarë ku 
formon pyje të gjërë e të bukur 
dhe në Opar. Druri arrin lartësi 
40-50 m dhe trungu 2.5 – 3 
m diameter. Përdoret si lëndë 
ndërtimi e punimi, shtylla, tra-
versa etj. Shfrytëzohet dhe për 

rëshirën e saj cilësore.

Mëllëza (Ostrya carpinifo-
lia Scop.)

Dru që rritet deri 20 metra 
lartësi me lëvore të trungut 
të murrme në të kuqërremtë. 
Gjethet e këmbyera, ovale 

4-10 cm të gjata, Lulet mash-
kullore veshul i zgjatur 4-8 cm 
të gjata, Fruti akenë 4-8 cm e 
mbështjellë me luspa. Kjo spe-
cie është e përhapur në Oparin 
e Poshtëm, nëmali i Mollës 
mbi fshatin Peshtan etj. 

Rrobulli (Pinus Heldre-
ichi Crist.) Është i ngjashëm 
me pishën e zezë dhe shkon 
20-25 metra lartësi dhe 1.5 m 
diametër të trungut me kurorë 
piramidale. Gjethet fijore, dy 
nga dy 6-8 cm të gjata. Boçet 

simetrike 4-8 cm të mëdha. 
Rritet mirë në majat e maleve 
1600-2200 metra mbi nivelin e 
detit. Druri i tij është i cilësisë 
më të mirë dhe që i qëndron 
lagështisë prandaj përdoret për 
kade dhe vozat e verës.

Në Krahinën e Oparit 
gjenden sipërfaqe masive të 

kullotave alpine si ato të Os-
trovicës, Kurorës, Malit të 
Gjergjevicës, Malittë Dusharit 
dhe të Bofnjës, Lenies etj. Ato 
përbëjnë një sipërfaqe kullo-
sore prej rreth 13000 Ha, që 
shërbejnë për kullotjen e mijra 
krerëve të bagëtisë, sidomos 

bagëtisë së imët gjatë verës.
Bimësia e këtyre kullotave 

përbëhet nga bimë të ndry-
shme barishtore dhe kryesisht 
bimë graminore, leguminoze 
dhe lloje të tjera bimësh. Këto 
bimë gjenden aty prej mijra 
vjetësh në gjendje të egër dhe 
janë bimë vendase dhe kjo tre-
gon edhe njëherë për faktin se 
Krahina e Oparit është një nga 
vatrat e origjinës së këtyre spe-
cieve bimore.

Bimët e egra graminore 

të Oparit. Përveç kullotave 
këto bimë gjenden dhe vende 
të zhveshura, të thata dhe 
shkëmbore, me të cilat është e 
mbushur plot Krahina e Oparit. 
Nga bimët barishtore më të 
përhapura janë graminoret e 
egra, të përhapura sidomos në 
kullotat alpine, leguminozet 
(grashinat), gjëmbat, sinapi, 

lulekuqja, dredhëza, laboti, ne-
nëza. Pjesa më e madhe e tyre 
infektojnë kulturat bujqësore të 
kultivuara si drithërat, pataten 
foragjeret, perimet etj. 

Nga bimët graminore më 
i njohura janë Egjra.(Lolium 
temulentum). Rritet në par-

celat e grurit dhe bimët e 
tyre janë shumë të ngjashme.
Kokëmadhi (Phalaris sp.) Fes-
tuka (Festuca pratensis). Bimë 
shumë vjeçare në kullota. 
Rritet 30-100 cm lartësi. 
Grami (Cynodon dactylon) 
Bimë barishtore graminore 
që shtohet me rizoma dhe ar-
rin lartësi deri 30 cm. Dak-
tili. (Dactylis glomerata), i 
njohur edhe si këmba e kën-
dezit, një specie e zakonshme 
e barit që rritet 15-140 cm. 
Bishtdhelpra.(Alopecurus 
sativa). Bar i kullotave, bimë 
shumëvjeçare bari i përket 
familjes barishteve (Poace-
ae). kultivohet për kullotje 
dhe bar të thatë (sanë). Bimët 
arrijnë lartësi deri 110 cm. 
Bisht miu (Bromus inermis). 
Bimë 1-2 vjeçare, të mbu-
luara me qime. Ajo mund 
të rritet në 10 dhe 100 cm 
e lartë, ndonjëherë në tufa, 
nganjëherë në formë indi-
viduale. Ka nga 2 deri në 5 
nyje. Gjethet janë gri-jeshile. 
Tërshëra e egër (Avena fat-
ua). Bimë e ngjashme me tër-
shërn e kultivuar por mbin në 
pacelat e mbjella me drithra 

dhe infekton ato duke ulur 
prodhimin e tyre dhe cilësinë 
e tij. Poa ose Bari i hollë (Poa 
pratensis). Poa pratensis është 
një bimë me vlerë e kullotave. 
Poa pratensis është një bimë 
barishtore shumëvjeçare 30-
70 cm e gjatë. Gjethet kanë 
formë, të ngushtë-lineare, deri 
në 20 centimetra gjatë dhe 
3-5 milimetra të gjera, të butë 
ose pak të ashpër. Bisht mace 
(Phleum pratense). Bimë li-
vadhore shumëvjeçare. Ajo 
rritet në 50-150 cm e gjatë, me 
gjethe deri në 42 cm të gjatë 
dhe 1.7 cm të  gjerë. Gjethet 
janë pa push, dhe në pjesën e 
poshtme kthehet të ngjyrë kafe 
të errët. Përdoret për ushqimin 
e gjedhit dhe sidomos të kua-
jve.

Bimët e egra leguminoze 
të Oparit. Në kullotat e Oparit 
gjenden dhe shumë bimë le-
guminoze të egra që përbëjnë 
një element tjetër të cilësisë së 
barit të këtyre kullotave. Nga 
këto bimë mund të përmendim 
grashinat, lotuset, bizelja e 
egër, trëndelina etj.

Grashinat (Vicia sativa), 
janë bimë bishtajore që fik-
sojnë azotin e ajrit në familjen 
Fabaceae. Ato janë vendase në 

Evropë, Afrikën e Veriut dhe 
Azinë Perëndimore, por tani 
janënatyralizuar në rajone të 
buta dhe subtropikale në mbarë 
botën. Edhe pse konsiderohen 
si një nga barërat e këqija kur 
rriten në një fushë të kultivuar 
me drithëra, këto bimë të qën-
drueshme shpesh kultivohen 
për plehërim të gjelbër, ush-
qim për bagëtinë ose kulture 
me rotacion.

Vicia sativa është një bar-
ishte njëvjeçare, me kërcell të 
zbrazët, kacavjerrëse deri në 
2 metra lartësi.Gjethet janë të  
alternuara dhe të përbëra, nga 
3-8 çifte të kundërta fletëza në 
formë heshte, deri në 35 mili-
metra të gjata. Lulet si bizele 
në sqetullat e gjetheve, të vet-
me ose në çifte, 1–3 cm e gjatë 
dhe me ngjyrë rozë-vjollcë e 
ndezur, më rrallë e bardhë ose 
e verdhë. Fruti bishtajë deri 
në 6 ose 7 centimetra e gjatë, 
e cila është leshore kur është 
e re, e lëmuar më vonë, pastaj 

kafe ose e zezë kur piqet. Ai 
përmban 4–12 fara.

Tërfili (Trifolium sp.) është 
një specie barishtore që përm-
bledh rreth 300 lloje bimësh 
me lule në familjen e bishta-
joreve Fabaceae, vendase në 
Evropë, Azinë Perëndimore 
dhe Afrikën veriperëndimore, 
por e mbjellë dhe e natyrali-
zuar në shumë rajone të tjera. 
Në Opar kjo bimëështë e 
përhapur kudo dhe gjendet në 
kullotat alpine në dy format 
a saj Tërfili i bardhë (Trifo-
lium repense) dhe Tërfili i kuq 
(Trifolium pratense). Bimët e 
tërfilit të bardhë kanë kërcej 
zvarritës që shkojnë deri 18 cm 
gjatësi, ndërsa kërcejtë e tërfilit 
të kuq rriten 20-80 cm lartësi, 
gjethet janë trifletëshe dhe 
lulëria kokëme madhësi 1.5-2 
cm e përbërë nga shumë lule të 
vogla.Lulëria (koka) e tërfilit 
të bardhë është me ngjyrë të 
bardhë dhe ajo e tërfilit të kuq 

me ngjyrë të kuqe.  

Jonxha e egër (Psoralea 
tenuiflora). Bimë bishtajore 
shumëvjeçare me rronjë bosh-
tore që shkon thellë në tokë, 
kërcej të gjelbër që rriten deri 
1 metër lartësi, gjethe të alter-
nuara të përbëra nga 3 gjethëza 
si tërfili, lulëria grup i shkurtër 

me 10-20 lule të vogla ngjyrë 
vjellcë. Fruti bishtajë spirale 
me 2-4 përkulje që përmban 
deri 10 fara të verdha. 

Lotusi (Lotus cornicula-
tus). Lotus është një bimë me 
lule në familjen e bizeleve Fa-
baceae, vendase në kullotat në 
Euroazinë e butë dhe Afrikën 

e Veriut. Bimë leguminoze e 
egër që rritet në kullota dhe 
vënde të tjera me bar. Është një 
bimë barishtore shumëvjeçare, 
e ngjashme në pamje me disa 
tërfila. Bimët arrijnë deri 50 
cm lartësi, rriten në toka ranore 
dhe lulëzojnë nga qershori deri 
në shtator. Përdoret në bujqësi 
si bimë foragjere për ushqim 

për kafshët për kullotë, bar të 
thatë dhe silazhpër shkak të 
vetive të tij jo fryrëse. Përdoret 
dhe si bimë zbukuruese.

Trëndelina (Trigonella 
corniculata L.) Bimë barish-
tore njëvjeçare, e ngjashme 
me tërfilin, me gjethe treshe në 
trajtë vezake, me lule të imëta, 
me pesë petla të verdha e me 
erë të këndshme, që lulëzon 
në muajt prill-maj dhe që bën 
bishtaja të përkulura si kosë që 
mban disa fara.

Bizelja e egër (Lathyrus 
palustris) është një specie bi-
zele e egër vendase në Evropë, 
Azi dhe Amerikën e Veriut. 
Barishte shumëvjeçare ka-
cavjerrëse me gjethe të përbëra 
nga gjethe në formë vezake 
ose të zgjatura, një tufë lulesh 
prej dy deri në tetë lule ngjyrë 
vjollce rozë 2 cm të gjera. Fru-
ti është një bishtajë dehisente. 
Në Opar gjendet në kullotat e 
malit të Gjergjevicës dhe në 
vende të tjera ose në të mbjel-
lat e kulturave bujqësore.

Në Krahinën e Oparit 
gjenden dhe një numër tjetër 
i madh i bimëve të ndryshme 
të egra të cilat janë shpërn-
darë në të gjithë krahinën 
nga lartësitë 400-500 metra 
mbi nivelin e detit, buzë lu-
mit Devoll në Moglicë deri 
në lartësitë mbi 2000 metra 
mbi nivelin e detit të maleve të 
Ostrovicës, Kurorës, Lenies, 
Bofnjës etj. Kjo tregon se këto 
bimë janë vendase aty dhe 
gjenden që në kohët e lashta 
gjë që na bën të mendojmë 
se Krahina e Oparit është një 
nga vatrat e origjinës së tyre, 
të cilat sot gjenden jo vetëm 
në Shqipëri por dhe në shumë 
vënde të tjera të botës. 

Një pjesë e mirë e këtyre 
bimëve gjenden në të mbjel-
lat e kulturave bujqësore dhe 
janë barëra të këqija, por ato 
rriten gjithashtu dhe në vende 
të tjera të krahinës dhe shfrytë-
zohen si bimë aromatike dhe 
mjekësore. Nga këto bimë për-
mendim: Lulekuqet. (Papaver 
rhoes). Gjendet kudo dhe bimë 
që infekton arat e mbjella me 
drithra. Rritet deri 120 cm 
lartësi dhe ka lule me ngjyrë të 
kuqe të ndezur. Farat e vogla 
të zeza qëndrojnë në kapsulë 
dhe përmbajnë morfinë dhe 
kodeinë. Bima lëshon një lëng 
të bardhë që është i hidhur.

Gjëmbat. (Cirsium sp.) 
Janë bimë shumë të përhapura 
në krahinën e Oparit, sidomos 
në tokat e thata, të pjerrëta, 
me gurë. Ka lloje të ndryshme 
gjëmbi, nga gjëmbi i gomarit 
deri tek gjëmbi i ujkut ose lu-
gatit. Ata dëmtojnë mjaft të 
mbjellat sepse rizomat e tyre 
qëndrojnë me vite në tokë dhe 
mbulojnë sipërfaqe të tëra.

Dredhëza. (Convonvulus 
arvensis). Bimë që rritet si bari 
i keq në parcelat e drithrave 
dhe kacaviret pas tyre duke 
shkaktuar dëmtim të prodhim-
it. Ka lule në formë hinke me 
ngjyra të ndryshme. Gjethet e 

Krahina e Oparit - Vatër e origjinës së shumë specieve bimore
saj përdoreshin në Opar për ga-
timin e lakrorëve.

Laboti. (Chenopodium 
album). Bimë barishtore 
njëvjeçare me kërcell të gjatë, 
me gjethe të gjelbra me nuanca 
ngjyrë hiri që rritet në toka të 
punuar dhe të mbjella ose kul-
tivohet dhe si perime për ushq-
imin e njerëzve. Në Opar për-
dorej për të bërë lakrorë.

Trasta e bariut. (Capsela 
bursa pastoris). Bimë e familjes 
së kryqoreve që ka bishtajë( 
Kaliks) trekëndëshe si trastë e 
vogël (deri në 0.5 m), një spe-
cie vjetore e egër. Bimët rriten 
nga një rozetë gjethesh në bazë 
nga ku del një kërcell rreth 
20-50 cm i gjatë, i cili mban 
disa gjethe të veçuara dhe lule 
të vogla të bardha. Rritet në 
gjëndje të egër ose kultivohet 
për ushqimin e kafshëve, për 
kozmetikë dhe për qëllime 
mjeksore.

Bari ngjitës (Galium 
aparine). Bimë njëvjeçare 
ngjitëse në bimët e tjera me anë 
të qimeve ngjitëse që ka në të 
gjithë trupin e bimës. Kërcelli 
mund të arrijë deri në 1 metër 
lartësi ose më i gjatë, dhe janë 
këndore ose formë katrore. 
Është bimë e ngrënshme dhe 
përdoret si diuretik.

Lëpjeta. (Rumex acetosa). 
Lëpjeta është një bimë bar-
ishtore shumëvjeçare rreth 60 
cm e lartë, me rrënjët që futen 
thellë në tokë, si dhe kërcej të 
lëngshëm që hahen dhe gjethe 
në formë shigjetë. Gjethet 
e poshtme janë 7-15 cm në 
gjatësi me bisht të gjatë. Bima 
gjendet e egër dhe e kultivuar. 
Gjethet përdoren për supa, 
sallata dhe kanë një aromë që 
është i ngjashëm me kiwifruit 
ose luleshtrydhe thartë egra. 
Shija e mprehtë është për shkak 
të acidit oksalik. Në Opar për-

doren për gjellën e lakrorit me 
dy petë. 

Nenëza (Amaranthus ret-
roflexus) Bimë shumëvjeçare 
vjetore ose jetëshkurtër. Disa 
lloje të saj kultivohen si perime 
gjethore, për farat dhe bimë 
zbukuruese. Shumica e llojeve 
të Amaranthus janë barërat e 
këqija vjetore të verës. Ka rreth 
60 lloje të njohura. Bima është 
e drejtë dhe arrin lartësi deri 
3 metra, gjethet deri 15 cm të 
gjata, të gjelbra. Gjethet janë 
të ngrënshme dhe në Opar janë 
përdorur për lakrorë.

Hithra (Urtica dio-
ica). Hithra është një bimë 
shumëvjeçare barishtore dioike 
(gjini të ndara) që rritet 1 deri 
në 2 m lartësi në verë dhe duke 
lënë të thata rizomet poshtë në 
tokë në dimër. Gjethet e butë e 
gjelbër janë 3-15 cm të gjatë të 
vendosura përballë në një kër-
cell të ashpër të gjelbër. Kër-
celli dhe gjethet kanë shumë 
qime shpuese dhe djegëse. 
Hithra përdoret për ushqim dhe 
qëllime mjekësore. Në Opar 
ajo është përdorur në mënyrë 
klasike gjatë gjithë vitit për 
ushqim për përgatitjen e lak-
rorëve dhe gjellë të ndryshme. 
Gjethet e saj thaheshin dhe 
përdoreshin dhe gjatë dimrit. 
Hithra dhe disa lloje lakrash 
(cikore, radhiqe) kanë ndikuar 
në përballimn e zisë së bukës të 
viteve 1949-1950 në Opar dhe 
në të gjithë vendin.

Lakrat e egra. (Cikore, ra-
dhiqe). Në Opar thirren me 
këtë emra disa bimë barishtore 
që shërbenjnë për përgatitjen e 
gjellëve për lakror. Cikorja ose 
Radhiqe. (Taraxacum officina-
lis). Bimë barishtore që rritet 
kudo. Bima del nga një rizomë 
e padegezuar nga ku dalin më 
shumë se dhjetë kërcej 5-40 cm 
të gjatë, deri në 70 cm i gjatë. 
Kërcejtë janë me ngjyrë të pur-

purt, të drejtë dhe të buta, dhe 
mbajnë në majë kokat me lule 
të verdha dhe kur piqen duken 
si push që shpërndahen lehtë-
sisht nga era. Gjethet mund të 
jenë të drejta ose të shtrira, të 
gjata si shigjeta dhe me shumë 

lobe. Ka përdorim në kuzhinë 
dhe në mjekësi.

Kripëza ose Bishti i ka-
lit. (Equisetum arvense). Bimë 
shumëvjeçare që shumëzohet 
me rizoma dhe rritet në vënde 
me lagështi. Është bar i keq 
dhe infekton të mbjellat duke 
ndikuar në dëmtimin e pro-
dhimit të tyre. Kërcejtë janë 
sterile 10-90 cm i gjatë dhe 3-5 
mm diametër, me segmente 
rreth 2-5 cm të gjatë dhe mund 
të ketë deri në 20 segmente., 
Shërben si ushqim për kafshët 
dhe bimë mjekësore. 

Mentha (Mentha pip-
erita). Menta është një bimë 
shumëvjeçare shumë aroma-
tike, me lartësi 30-60 cm, kërcej 
të gjelbër, gjethe me dhëmbë 
dhe lule të vogël ngjyrë vjoll-
cë, rozë, apo të bardhë. Ajo ka 
një shije frute, shije aromatike. 
Familja nenexhik ka shumë va-
rietete. Bima rritet në kopshte 
dhe përdoret si erëz në gatime 
të ndryshme.

Gjethe Delli. (Plantago 
major). Kjo gjini ka rreth 200 

lloje të vogla, bimë. Shumica 
janë bimë barishtore edhe 
pse disa janë si kaçube deri 
60 cm e gjatë. Gjethet janë 
të seksore dhe kanë një pjesë 
të ngushtë pranë kërcellit e 
cila është një pseudo-bisht i 

gjethes. Ato kanë tre ose pesë 
damarë (vena) paralele të cilat 
dallohen nė në pjesën më të 
gjerë të fletës. Gjethet janë të 
gjëra ose të ngushta, në varësi 
të llojeve. Lulëria dalin nga 
gjethet zakonisht 5-40 cm. Në 
Opar kjo bimë gjendet kudo, 
në ara, anët e rrugëve, mezh-
da, oborre etj. Përdoret dhe si 
bimë mjekësore.

Bar këmbëpate. (Polygo-
nium aviculare). Bar këmbë-
pate është një barishte vjetore 
me një kërcell gjysmë-ngritur 
që mund të rritet në 10 në 40 
cm i lartë. Gjethet janë pa push 
me bishta të shkurtër. Ata janë 
të zgjatur-eliptike me gjethe të 
shkurtra dhe bazave të rrum-
bullakosura; gjethet e sipërme 
janë të pakta dhe janë lineare 
dhe pa bishta. Përdoret si bimë 
mjeksëore.

Zhabina. (Ranunculus ac-
ris). Kjo specie është e ndry-
shueshme në pamje në të gjithë 
botën. Kjo është një bimë që ka 
kërcej disi me push, të përkulur 
duke mbajtur lule me shkëlqim 
të verdhë rreth 25 mm di-

ametër. Lulja ka pesë petale, 
mbi pesë sepale të gjelbra që 
shpejt kthehen në të verdhë 
kur lulja maturohet. Ka fara 
të shumta në frutin si akenë. 
Zhabina përmban ranuncu-
lin, e cila kthehet në toksinën 
protoanemonin, një kimikat 
që mund të shkaktojë dermatit 
dhe të vjella. 

Rrodhet. Janë disa lloje 
rrodhesh. Rrodhja e zakonshme 
ose e Madhe (Aretium lappa.). 
Bimë barishtore dyvjeçare e 
familjes Kompozite. Në vitin e 
parë nxjerr rozetën e gjetheve, 
ndërsa vitn e dytë një kërcell 1m 
të lartë, gjethet vezake të dhëm-
bëzuara dhe nga ana e poshtme 
me push gri. Lulëria kokë të ren-
ditur në vastakë me lule tubike 
me bazë të gjelbër e lule lila. 
(Xanthium strumarium) që nji-
het në Opar është bimë barish-
tore shumëvjeçare që rritet deri 
në 1.5 m lartësi dhe ka kërcell 
kryesor me brinjë dhe degëzime 
anësore në të cilat qëndrojnë 
lulëritë në formë kulaçi të cilat 
më vonë kthehen në rrodhe me 
gjëmba që ngjiten shumë sido-
mos pas sendeve të leshta siç 
janë veshja e kafshëve të ndry-
shme. Gjethet janë të mëdha, 
me push dhe ngjyrë të gjelbër 
të hirtë. Ajo rritet në toka djerrë 
dhe anës rrugëve, mezhdave 
dhe në kullota.

Rrodhja me gjëmba (Xan-
thium spinosum) është një 

Krahina e Oparit - Vatër e origjinës së shumë specieve bimore
bimë barishtore njëvjeçare që 
rritet 51-119 cm lartësi. Gjethet 
janë vendosur në formë spirale, 
shumë të dhëmbëzuara kufijtë 
me dhëmbë thellë. Disa lloje, i 
kanë gjethet gjithashtu shumë 
të mprehta dhe me gjëmba 
me të gjata, të hollë në bazat 
e gjethes.

Rrodhja ngjitëse e leshit 
(Xanthium orientale) dhe 
(Xanthium strumarium) është 
një specie bimore njëvjeçare e 
familjes Asteraceae (Compos-
ite). Disa burime pretendojnë 
se e ka origjinën në Evropën 
Jugore dhe Azi. Bimët janë 
monoike dhe fruit i tyre një ak-
enë me gjëmba që mbështillet 
në leshin e kafshëve sidomos 
të imtave gjatë lëvizjes së tyre 
gjatë kullotjes.

Thundërmushka. (Tussi-
lago farfara). Bimë barishtore 
shumëvjeçare e familjes kom-
pozite me kërcell të mbuluar 
me luspa vezake e heshtore të 
hollë, me gjethe të dhëmbë-
zuara me formë të ngjashme me 
gjurmën që le thundra e mush-
kës. Gjethet janë me ngjyrë të 
gjelbër të hirtë, ndërsa nga ana 
e poshtme janë mbuluar me 
push të bardhë. Lulëria kokë 
me lule të verdha, të mbled-
hura në majë të kërcellit. Kur 
piqen lulet paisen me fije të 
holla si qime dhe shpërndahen 
nga era në hapësirë. Kjo bimë 
çel e para dhe më herët në 
pranverë se bimët e tjera dhe 
rritet në vende me lagështi dhe 
toka argjilore. Ajo shërben si 
bimë mjekësore.

Lakrat. Në Opar thirren me 
këtë emra disa bimë barishtore 
që shërbejnë për përgatitjen e 
gjellëve për lakror. Cikorja ose 
Radhiqe. (Taraxacum officina-
lis). Bimë barishtore që rritet 
kudo. Bima del nga një rizomë 

e padegëzuar nga ku dalin më 
shumë se dhjetë kërcej 5-40 cm 

të gjatë, deri në 70 cm i gjatë. 
Kërcejtë janë me ngjyrë të pur-
purt, të drejtë dhe të buta dhe 
mbajnë në majë kokat me lule 
të verdha dhe kur piqen duken 
si push që shpërndahen lehtë-
sisht nga era. Gjethet mund të 
jenë të drejta ose të shtrira, të 
gjata si shigjeta dhe me shumë 
lobe. Ka përdorim në kuzhinë 
dhe në mjekësi.

Çikorja e zakonshme (In-
tibus chichorium). Bimë bar-
ishtore shumëvjeçare me lule 
të ndritëshme në blu, rrallë të 
bardha ose ngjyrë trëndafili. 
Ajo rritet më shumë si një bimë 
e egër në toka djerrë ose anës 
rrugëve në vende të thata dhe 
të papunuara. Lulet janë të shn-
dritëshme në blu me një mad-
hësi 2-4 cmdiametri i tyre, dhe 
çelin nga qershori në tetor

Qumështorja. Me këtë 
emër thirren shumë bimë që 
lëshojnë një lëng të bardhë si 
qumësht nga organet e tyre si 
nga kërcejtë, gjethet dhe lulet, 
bile dhe rrënjët e tyre. Bimët 
janë vjetore ose shumëvjeçare, 
me rrënjë të trasha dhe me tul 
ose gunga. Lartësi 15-91 cm 
Gjethet janë të kundërta, alter-
native ose në spirale. Në Opar 
rriten disa bimë të tilla që thir-
ren qumështore si Qumështorja 
e zakonshme.

Qumështorja dru   
Amygdaloides euphor-

bia) është një specie që gjen-
det në vende pyjore. Bimë 
shumëvjeçare, në rritje në një 
lartësi prej 80 cm me gjethe 
të gjelbër të errët. Tufë lulesh 

komplekse gjelbër-verdhë (cy-
athium), tipike e Euphorbia, 
shfaqet në fund të pranverës 
dhe në fillim të verës. Ajo është 
ndër bimët e pakta që lulëzojnë 
nën hijen e pemëve, përhapet 
me shpejtësi nga rhizomet nën-
tokësore. Qumështi (Latex) i 
bimës është toksike dhe mund 
të shkaktojë iritim në kontakt 
me lëkurën.

Kamomili (Matricaria 
chamomilla) Bimë barishtore 
njëvjeçare e familjes Com-
posite, me rrënjë boshtore dhe 
kërcej të degëzuar, të drejtë dhe 
të lëmuar që arrin deri 60 cm 
lartësi. Gjethe dy-trepalëshe të 
ndara, lulja me petale të bardha 
dhe koka e verdhë. Lulëzon dy 
herë në vit, lulëzim që zgjat 50-
60 ditë nga maji në korrik. Ma-
tricaria chamomilla është një 
anëtar i familjes Asteraceae, 

vendas në Evropën Jugore dhe 
Lindore. Gjethet e gjata dhe të 
ngushta janë dykëmbëshe ose 
trekëmbëshe. Lulet mbahen 
në koka lulesh të panikuluara. 
Kamomili është bimë me vlera 

mjekësore dhe përdoret gjërë-
sisht si çaj.

Mijëfletëshi (Achillaea 
millefolium) Bimë barishtore 
shumëvjeçare, me rizomë zvar-
ritëse nga e cila dalin stolone 
nëntokësore. Kërcell i drejtë, 
i hollë i padegëzuar dhe shkon 
deri në 100 cm i lartë. Gjethet i 
ka të vogla, me ngjyrë të gjel-
bër, pa bisht, dyfishpendore. 
Lulet janë të bardha deri në 
ngjyrë rozëtë renditura në kap-
tina të vogla. Lulëzojnë në Qer-
shor-Korrik. Achillea millefo-
lium është një bimë e drejtë, 
barishtore, shumëvjeçare që 
prodhon një deri në disa kërcell 
0,2–1 metër në lartësi dhe ka 
një formë rritjeje rizomatoze të 
përhapur. Gjethet shpërndahen 
në mënyrë të barabartë përg-
jatë kërcellit, me gjethet afër 
mesit dhe fundit të kërcellit që 

janë më të mëdhatë. Gjethet 
kanë shkallë të ndryshme 
flokësh (pubescence). Gjethet 
janë 5-20 cm të gjata, dykëm-
bëshe ose trekëmbëshe, pothu-
ajse me qime dhe të vendosura 
në mënyrë spirale në kërcell. 
Bima është vendase në rajonet 
e Hemisferës Veriore në Azi, 
Evropë dhe Amerikën e Ver-
iut. Gjendet shpesh në tokën e 
trazuar lehtë të kullotave dhe 
pyjeve të hapura deri në 3500 
metra lartësi mbi det.

Sanza (Gentiana lutea). 
Bimë barishtore shumëvjeçare, 
autoktone e vendit tonë. Bima 
gjendet në malet e lartë të Shq-
ipërisë dhe në shpate që ngri-
hen mbi 1000 metra lartësi. 
Gentiana është një bimë me 
gjatësi 0.5-1.3 m e lartë me 
gjethe të gjera jeshile dhe lule 
të verdha. Bimë që rritet anës 

rrugëve, nëpër livadhe anës 
arave etj. Bimë shumëvjeçare 
me anë të sythave të vendo-
sura në nivelin e tokës dhe me 
bosht lulesh të zgjatur, shpesh 
pa gjethe. Gjethet e poshtme 
në rozetë, gjerësisht heshtak 
me buzë të plotë, 5-15 cm të 
gjera, deri në 30 cm të gjata, 
me 5-7 vena gjatësore shumë 
të theksuara që bashkohen në 
majë. Bimë vaskulare me lule e 
fara (Angiosperma). Me ngjyra 
të verdhë ose portokalli. Fruti 
kapsulë vezake që mban fara 
gri në të zeza.

Sipas Plinit emri i saj rrjedh 
nga Gentius, mbreti i fundit i 
ilirëve (shek.II p.e.s.), zbulues 
i vetive antimalarike të rrën-
jëve të Gentiana lutea.

Lule Gjarpri (Colchicum 
autumnale) Bimë shumëvjeçare 
me qepë, në familjen Liliacea, 
e përhapur në malet dhe pyjet 
e zonës. Lule ngjyrë trëndafili 
tëcilat nuk shoqërohen me as-
një gjethe. Gjethet dalin vetëm 
në pranverën e ardhëshme. 
Lulet janë të bashkuara nga 
gjethe, në majën e një bishti 

lulor nëntokësor i rrethuar 
nga një këllëf i bardhë nga i 
cili del qepa që është organi 
shumëvjecar i bimës. Qepa ka 
formën dhe madhësinë e një 
gështenje. Kërcejtë trashen 
dhe formojnë bulba për vitin 
e ardhshëme kështu në vazh-
dueshmëri. Fryti shoqërohet 
nga disa gjethe të mëdha me 
llapë vezakeheshtore. Ai ështe 
kapsule dhe përmban fara të 
shumta të forta. Kjo bimë bar-
ishtore shumëvjeçare ka gjethe 
deri në 25 cm të gjata. Lulet 
janë të vetmuara, 4–7 cm, me 
gjashtë tepalë dhe gjashtë sta-
mena me antera portokalli dhe 
tre stile të bardha. Në kohën e 
fekondimit, vezorja është nën 
tokë. Ndodhet gjithashtu në të 
gjithë Evropën kontinentale 
nga Portugalia në Ukrainë.

Bar Lepuri. (Pulmo-
naria officinalis). Është një 
bimë barishtore rizomatoze 
shumëvjeçare me gjelbërim 
të përhershëm e gjinisë Pul-
monaria, që i përket familjes 
Boraginaceae. Kjo specie ven-
dase është ndoshta bima më e 
përhapur në Evropë dhe gjen-
det në Ballkan. Bimë barishtore 
e përhapur nëpër livadhe. Ka 
kërcell të drejtë, me gjethe të 
këmbyera, të thjeshta të mbulu-
ara me push. Lulet janë të tipit 
C dhe janë të kuqe kur çelin, 
bëhen në blu kur vjetërohen. 
Pulmonaria officinalis është 

një specie nënkatëshe. Rritet 
në pyje gjetherënëse dhe të 
përziera të ahut nga ultësira në 
male. Preferon zona të freskëta 
dhe me hije, të pasura me lëndë 
ushqyese dhe kryesisht gëlqer-
ore, toka me gurë ose argjilë të 
pastër, në një lartësi deri 1500 
metra mbi nivelin e detit. Kjo 
bimë përdoret për vetitë mjekë-
sore të saj, të përdorura që nga 
Mesjeta për të trajtuar kollën 
dhe sëmundjet e gjoksit,

Lini (Linium issitatisium) 
Liri, i njohur edhe si liri i za-
konshëm është një bimë me 
lule, (Linum usitatissimum), në 
familjen Linaceae. Kultivohet 
si një kulturë ushqimore dhe 
fibrash në rajone të botës me 
klimë të butë. Bimë barishtore 
me gjethe të thjeshta të këmby-
era. Lulet janëtë rregullta dhe 
me ngjyrë blu. Fryti është kap-
sule që përmban disa fara. Kjo 

bimë në gjendje të egër është e 
përhapur në të mbjellat e kra-
hinës. Linium usitatissimum, 
që është një bimë njëvjeçare. 
Bimët e kultivuara të lirit 
rriten deri në 1.2 m të larta, me 
kërcell të hollë. Gjethet janë 
jeshile glaucous, heshtake të 
holla, 20-40 mm të gjata dhe 3 
mm të gjera.

Lulet janë 15-25 mm në 
diametër me pesë petale, të 
cilat mund të jenë me ngjyrë 
të bardhë, blu, të verdhë dhe të 
kuqe në varësi të specieve. Fru-
ti është një kapsulë e rrumbul-
lakët, e thatë me diametër 5–9 
mm, që përmban disa fara kafe 
me shkëlqim në formë të një 
fare molle, 4–7 mm të gjatë.

Bar veshi (Semprevivum 
tenctorum). Bimë barishtore 
me gjethe të mishta që rritet 
nëpër shkëmbinj dhe që i rez-
iston lagështisë, Lulet i ka të 
tipit 6,lulet janë me petale të 
ndara me ngjyrë rozë në lejla. 
Sempervivum tectorum, preshi 
i zakonshëm, është një specie 
bimore e lulëzuar në familjen 
Crassulaceae, vendase në ma-
let e Evropës Jugore, e kulti-
vuar në të gjithë Evropën për 
pamjen e saj dhe një traditë 
romake që pretendon se mbron 
ndërtesat nga goditjet e rrufesë. 
Bar veshi ka një përhapje të 
madhe në zonat shkëmbore. 
Bima është menduar tradicio-
nalisht se mbron nga stuhitë 
dhe për këtë arsye është rritur 
në çatitë e shtëpive.

Pelini i bardhë. (Artemisia 
obsinthium) Bimë barishtore 
shumëvjeçare me erë të fortë, 
me ngjyrë hiri në të bardhë, me 
lartësi 50-90 cm. Gjethet i ka të 

këmbyera, lulet janë tëvogla, 
në formë kokrrash të verdha 
në të gjelbëra, ndërsa tek Peli-
ni i zi lulet janë të kuqërremta, 
të vendosura në formë kalliri. 
Pelini lulëzon në periudhën 
korrik-gusht ndërsa Pelini i zi 
gjatë muajve korrik-shtator.

Krizantema (Tanasetum 
vulgare) Bimë barishtore 
shumë vjeçare me lartësi deri 
në 130 cm,me erë të fortë. 
Gjethet i ka të këmbyera, 
(të poshtmet i ka bishtake të 
mesit dhe të sipërmet janë pa 
bisht), vezake gjatore pendore 
të ndara, përsipër me ngjyrë të 
verdhë, janë të grumbulluara 
në trajtë vastakësh. Fruti është 
një aken i zgjatur me brinjë. 
Lulëzon nga qershori deri në 
vjeshtë. Përhapur nëpër toka 
të papunuara, nëpër ara, në 
vende që zë dielli.

Helmarina e zezë (Sola-
num nigrum). Helmarina e 
zezë është një barishte mjaft e 

zakonshme ose shkurre jetësh-
kurtër shumëvjeçare, gjendet 
në shumë zona të pyllëzuara, 
si dhe anës rrugëve pyjore, në 
ara etj. Ajo ka nje lartësi prej 
30 deri 120 cm, gjethe 4-7.5 
cm e gjatë dhe 2-5 cm e gjerë; 
ovale në formë zemre, me onde 
apo tehe të mëdha-dhëmbëzuar; 
pa push. Lule të gjelbra të bard-
ha, lulëzon në qershor-korrik. 
Kokrra të zeza me diametër 
6 deri në 8 mm. Përdoret në 
mjekësi por është dhe bar i keq.

Tatulla. (Datura stramo-
nium). Gjendet më rrallë se 
bimët e tjera në Opar, në të 
mbjellat dhe vende të tjera të 
punuara.Tatulla është një bimë 
barishtore me një përhapjenë 
të gjithë zonën, në kullota, li-
vadhe, ara të ndryshme. Bimë 
barishtore njëvjeçare deri 1 
m lartësi. Kërcell të fortë të 
lëmuar me ngjyrë të gjelbër 

me nuanca, gjethe vezake të 
mëdha me bisht të gjatë, me 
buzë të prera në dhëmbë të 
mprehtë; lulet në formë hinke 
të mëdha me bisht të shkurtër 
e ngjyrë të bardhë, vjellcë, të 
vetmuara; fruti kapsulë mbu-
luar me shumë gjëmba me 
katër dhoma mbushue me fara 
të zeza në formë veshke. 

